
	 རང་རེའི་གངས་ཅན་ཞིང་དུ་བོད་ཡིག་གསར་གཏོད་མ་མཛད་པའི་གོང་རོལ་ནས་

གླུ་ལེན་པ་དང། གཞས་འཁྲབ་པ་སོགས་དར་ཁྱབ་བྱུང་ཡོད་གཤིས། དེ་ཡང་རང་ཅག་

རྣམས་ཀྱི་མེས་པོ་གོང་མ་ཚོས་གསུང་སྲོལ་དུ་བོད་རྒྱལ་བཅུ་གཅིག་པ་དེ་ཤོ་ལེགས་ཀྱི་སྐུ་

དུས་སུ་བོད་རང་ཉིད་ཀྱི་ཐུན་མོང་མ་ཡིན་པའི་གླུ་དང་ཞབས་བྲོ་བཅས་ཐོག་མར་དར་བར་

བཞེད་ལ།

	 འཛམ་གླིང་ཡང་རྩེ་གངས་ཅན་བོད་ཀྱི་ཡུལ་འདི་གླུ་གར་གྱི་རྒྱ་མཚོ་རེད་ཅེས་སྐྱེ་

བོ་རྣམས་ཀྱིས་རིང་ནས་ཡང་ཡང་བསྔགས་པའི་མེ་ཏོག་གཏོར་དང་གཏོར་བཞིན་དུ་མཆིས། 

དེ་ལྟར་བསྔགས་པ་དེ་ནི་སྒྲོ་བཏགས་བྲལ་བའི་དངོས་བདེན་ཡིན་པར་གཟུར་གནས་རྣམ་

དཔྱོད་ཅན་པ་རྣམས་ཀྱིས་མགྲིན་དབྱངས་གཅིག་གྱུར་གྱིས་ཞལ་གྱིས་བཞེས་ཀྱི་ཡོད་ལ། 

སྤྱིར་ན། བོད་མི་རྒན་དར་གཞོན་གསུམ་སུ་འདྲ་ཞིག་ཡིན་རུང་གླུ་དབྱངས་དང་ཞབས་

གཞས་སོགས་ལ་ཧ་ཅང་གིས་དགའ་ཞེན་དང་དོ་དབྱིངས་ཡོད་པ་ཙམ་དུ་མ་ཚད་ཞབས་

གཞས་འཁྲབ་རྒྱུ་དང་གཟིགས་རྒྱུ་ལའང་སྤྲོ་སྣང་ཆེན་པོ་གནང་གི་ཡོད། གླུ་གཞས་ལའང་

རྒྱལ་གཞས་དང། གླིང་བྲོ། གཞས་ཆེན། བྲོ་གཞས། ཤོན། སྒོར་གཞས། ནང་མ་དང་སྟོད་

གཞས་ལ་སོགས་རྣམ་གྲངས་མང་པོ་ཡོད་རུང་དེ་དག་གི་སྐོར་ལ་རེ་རེ་བཞིན་དུ་འདིར་

འགོད་ཐབས་བྲལ། སྤྱིའི་ཆ་ནས་ཞུས་ན། རང་རེའི་བླ་མ་རྣམས་ཀྱི་ཁྲི་འདོན་མངའ་གསོལ་

དང། དུས་ཆེན་ཆེ་ཁག གཞན་ཡང་གཉེན་སྒྲིག་གི་རྟེན་འབྲེལ་དགའ་སྟོན་སོགས་ཀྱི་དུས་

སྐབས་སོ་སོར་གནའ་བོའི་གླུ་དབྱངས་དང། གླུ་གར་གྱི་རིག་རྩལ་ཕུན་སུམ་ཚོགས་པ་རེ་

ཡོད། སྙན་འཇེབས་ལྡན་པའི་གླུ་གཞས་དང་བརྗིད་ཉམས་ལྡན་པའི་ཞབས་བྲོ་དེ་དག་ཀྱང་

སྐྱེས་བུ་དམ་པ་དང། ཡོན་ཏན་ཅན། མཛད་རྗེས་ཅན། ཕུལ་བྱུང་ཅན་གྱི་མི་སྣ། གཞན་ཡང་

མཛེས་པའི་ཡུལ་ལྗོངས་བཅས་ལ་ཆེ་བསྟོད་དང་བསྔགས་པའི་ནང་དོན་ཕུན་སུམ་ཚོགས་

པོ་ནམ་མཁའི་ཁྱོན་ལྟར་རབ་ཏུ་ཡངས་པ་དང། ཉི་མའི་འོད་ལྟར་རབ་ཏུ་གསལ་བ། རྒྱ་

མཚོའི་གཏིང་ལྟར་རབ་ཏུ་ཟབ་པའི་ཁྱད་ཆོས་དུ་མ་ལྡན་ཡོད།

	 དེ་ཡང། རྒྱ་གར་འཕགས་པའི་ཡུལ་གྱི་ནུབ་ཕྱོགས་ གུ་ཇུ་ར་ཏ་ མངའ་སྡེའི་ནང་

འཁྲུངས་པའི་སློབ་དཔོན་ཆེན་པོ་ཞི་བ་ལྷ་ (༦༨༧ -  ༧༦༣) མཆོག་གི་ << སྤྱོད་འཇུག་

>> ལས།

ཡོན་ཏན་རྒྱ་མཚོ་རྣམས་ལ་བདག བསྟོད་དབྱངས་ཡན་ལག་རྒྱ་མཚོས་བསྟོད།།

བསྟོད་དབྱངས་སྙན་སྤྲིན་དེ་དག་ལ།། ངེས་པར་ཀུན་ཏུ་འབྱུང་གྱུར་ཅིག 

ཅེས་གསུངས་པ་ལྟར། ད་ལམ་འདིར་ཡང། བོད་ཀྱི་ཟློས་གར་དང་རིག་གཞུང་གི་བསྟི་

གནས་ཁག་གིས་ཇི་ལྟར་གསོལ་བ་རྩེ་གཅིག་ཏུ་བཏབ་དོན་བཞིན། བོད་ཁ་བ་གངས་ཅན་

གྱི་མདོ་སྔགས་རིག་གནས་རྒྱ་མཚོའི་མངའ་བདག་༸སྐྱབས་རྗེ་ཁྲི་བྱང་རིན་པོ་ཆེ་སྐུ་ཕྲེང་

གསུམ་པ་ཆེན་པོ་རྗེ་བཙུན་བློ་བཟང་ཡེ་ཤེས་བསྟན་འཛིན་རྒྱ་མཚོ་ (༡༩༠༡ - ༡༩༨༡) 

དཔལ་བཟང་པོ་མཆོག་གིས་རང་རེའི་བོད་རྒྱལ་སོ་བརྒྱད་པ་ཁྲི་སྲོང་ལྡེའུ་བཙན་ (༧༩༠ 

- ༨༦༠) དང། བོད་རྒྱལ་ཞེ་གཅིག་པ་ཁྲི་རལ་པ་ཅན་ (༨༦༦ - ༩༠༣) ༸རྒྱལ་བ་སྐུ་ཕྲེང་

བཅུ་བཞི་པ་ཆེན་པོ་རྗེ་བཙུན་འཇམ་དཔལ་ངག་དབང་བློ་བཟང་ཡེ་ཤེས་བསྟན་འཛིན་རྒྱ་

མཚོ་ (༡༩༣༥ -   ) དཔལ་བཟང་པོ་བཅས་ཀྱི་མཛད་འཕྲིན་ལ་བསྔགས་པའི་བསྟོད་

དབྱངས་ཀྱི་སྙན་ཚིག་ཇི་སྙེད་ཅིག་ཐུགས་རྩོམ་མཛད་པ་དེ་དག་འདི་ནང་ཕྱོགས་གཅིག་ཏུ་

བསྒྲིགས་པ་ཡིན་གཤིས། སྐབས་འདིར། དམིགས་བཀར་གལ་ཆེན་ཞིག་ཞུ་སྙིང་འདོད་པ་

ནི། གོང་སྨོས་སྙན་དབྱངས་དེ་དག་ཙམ་དུ་མ་ཚད་རང་རེའི་མཛད་སྒོ་ཆེ་ཆུང་ནམ་ཡིན་ལ་

གངས་ཅན་ << བོད་ཀྱི་རྒྱལ་གླུ་ >> དང། ༸རྒྱལ་བའི་༸སྐུའི་འཁྲུངས་སྐར་གྱི་དགའ་

སྟོན་ཉིན་མོར་ << དྲུག་ཅུའི་དབྱངས་ལྡན་ >>   ནང་མའི་གཞས་ཀྱི་ཁྲོད་ནས་ << 

རྒྱལ་བའི་བརྟན་བཞུགས་ >>  སོགས་ཀྱི་བསྟོད་དབྱངས་དང། དེ་བཞིན་དུ་དམངས་

གཙོའི་དུས་ཆེན་ཉིན་མོར་ << དམངས་གཙོ་གསར་བཞད་ >>  ཀྱི་གླུ་དབྱངས་བཅས་

ཧ་ཅང་དགའ་སྤོབས་དང་སྤྲོ་སྣང་ཆེན་པོའི་ངང་ནས་གསུངས་དང་གསུང་བཞིན་མཆིས་པ་

དེ་དག་དང། གཞན་ཡང་བོད་མིའི་རང་དབང་སྒེར་ལངས་ཉིན་མོར་ << མི་མང་ལངས་གླུ་ 

>> དང་ << སྤུན་ཟླ་ཆིག་སྒྲིལ་ >> ལ་སོགས་ནམ་མཁའི་འཇའ་ཚོན་ལྟར་མ་ཡལ་

བར་དུས་ད་ལྟའང་གདུང་ཤུགས་དྲག་པོ་དང་རྒྱལ་ཞེན་ཆེན་པོའི་སྒོ་ནས་བཏང་དང་གཏོང་

མུས་སུ་ཡོད་པ་དེ་དག་གངས་ལྗོངས་རིག་པ་སྨྲ་བའི་སེངྒེ་༸སྐྱབས་རྗེ་ཁྲི་བྱང་རིན་པོ་ཆེ་

མཆོག་གིས་ལྗགས་རྩོམ་མཛད་པར་གངས་ཅན་བོད་ཀྱི་ཡིད་ཅན་རྣམས་ཀྱིས་ངེས་པར་

མཁྱེན་གལ་ཆེ་བར་སྙམ་ལགས།

ད་ལན་གུས་པས་ཧ་ཅང་སྤྲོ་བ་ཆེན་པོའི་སྒོ་ནས་འབྲེལ་ཡོད་བསྟོད་ཚོགས་འཚོལ་བསྡུ་

ཞུས་པ་དེ་དག་འཚེམས་ལུས་མེད་པར་བགྱིས་ཁུལ་གྱིས་འདིར་བཏུས་ཏེ་སྐལ་བཟང་གི་སྐྱེ་

བོ་རྣམས་ཀྱི་སྤྱན་སྔར་བསྟར་འབུལ་ཞུ་ཐུབ་པར་ཡིད་ཀྱི་སྤྲོ་བ་རབ་ཏུ་འཕེལ། རང་ཉིད་

མཐོང་རྒྱ་དང་ཐོས་རྒྱ་ཉུང་བའི་དབང་གིས་ད་དུའང་བསྟོད་གླུའི་བསྟོད་ཚིག་རྙེད་སོན་མ་

བྱུང་བ་མང་པོ་ཞིག་ཡོད་པར་གོར་མ་ཆག

	 << གངས་ཅན་བོད་ཀྱི་གླུ་གཞས་>> འདི་ནང་བཞུགས་པའི་ཡིད་དབང་རབ་

ཏུ་འཕྲོག་པར་ནུས་པའི་གཞས་ཚིག་དྲི་ཟའི་དབྱངས་སྙན་འདི་དག་གཞས་ཚིག་སྤྱིར་བཏང་

བ་ཞིག་གཏན་ནས་མིན། འདིའི་ནང་པུར་རྒྱལ་བོད་ཀྱི་རྗེའི་ཐོག་མ་གཉའ་ཁྲི་བཙན་པོ་ནས་

བཟུང་ཆོས་རྒྱལ་ལོ་པཎ་རྣམས་དང་འཕགས་མཆོག་ཕྱག་ན་པདྨོ་སོགས་ཀྱི་རླབས་ཆེན་

གྱི་མཛད་པ་འཕྲིན་ལས་ལ་བསྔགས་པའི་གླུ་དབྱངས་དམིགས་བསལ་བ་ཞིག་ཡིན་པར་

བསྙོན་དུ་མེད་གཤིས། གསུང་གཞས་དེ་དག་གི་བརྗོད་བྱ་རྣམས་ཧ་ཅང་འདུས་ཆེ་ལ་ཟབ་

ཅིང་བརླིང་བ་དང་རྗོད་བྱེད་ཀྱི་ཚིག་སྦྱོར་ཡང་རྣ་བར་སྙན་ཞིང་སེམས་ལ་ངེས་བདེ་བ་དང་

སྤྲོ་བ་འཕེལ་བ་བཅས་ཀྱི་ཁྱད་ཆོས་རྨད་དུ་བྱུང་བ་མངའ་ལགས། དོན་དམ་གྱི་ཧ་ཅང་སྙན་

པའི་གཞས་ཚིག་དེ་དག་ནུས་པ་ཆེ་ལ་གོ་སླ་བ་ཡོད་པ་སྨོས་མེད་ཐོག་གསུང་གཞས་དེ་དག་

རོལ་དབྱངས་དང་སྦྱར་ཏེ་འཁྲབ་པ་ཡིན་ན་གསན་གཟིགས་གནང་མཁན་རྣམས་ཀྱི་ཡིད་ཀྱི་

བརྟན་པ་དབང་མེད་དུ་འཕྲོག་པར་བྱེད། ལྷག་དོན་དུ་གསུང་གཞས་ཀྱི་ནང་དོན་འགའ་ཞིག་

མ་འོངས་མངོན་གཟིགས་ཀྱིས་ལུང་དུ་བསྟན་པ་བཞིན་དུ་ད་ཆ་ང་ཚོས་དངོས་སུ་གཟིགས་

རྒྱུ་དང་གསུང་རྒྱུ་ཡོད་པས་ཆེས་ངོ་མཚར་ཆེ་བའི་གནས་སོ།

	 དེས་ན། གླུ་དབྱངས་ཀྱི་ཚིག་གཞི་དེ་དག་འཇིག་རྟེན་འདི་ནས་རྨེག་མེད་རྩ་

བརླག་ཏུ་ཕྱིན་པ་ཡིན་ན། དེ་ནི་ཧ་ཅང་གིས་ཕངས་པོ་རེད་སྙམ་ནས་གལ་ཆེན་དོན་ཆེན་དུ་

བརྩིས་ཏེ་གཙིགས་མཐོང་ཆེན་པོའི་སྒོ་ནས་འདིར་ཕྱོགས་བསྡུས་ཞུས་པ་ཡིན། འདི་ནང་

བཞུགས་པའི་སྲོལ་རྒྱུན་གྱི་གསུང་གཞས་ཁག་དང་བསྟོད་དབྱངས་དེ་དག་རང་རེའི་རིག་

གཞུང་རྒྱུན་འཛིན་པ་སྤྱི་དང། ཡང་སྒོས་སུ་ཟློས་གར་གྱི་སྒྱུ་རྩལ་རིགས་ལ་དོ་དབྱིངས་དང། 

དགའ་ཞེན། དགའ་མོས་ཅན་གྱི་སྒྱུ་རྩལ་པ་རྣམས་ལ་ཐུགས་ཕན་ཆེན་པོ་གསོ་བའི་རེ་བ་

དང་ཡིད་ཆེས་ཡོད།

	 <<གངས་ཅན་བོད་ཀྱི་གླུ་གཞས་>>  ཞུ་བའི་དཔེ་དེབ་འདི་བཟོ་བཀོད་དང་

གློག་ཀླད་དུ་འཇུག་མཁན་ཁྱུང་ལུང་ཚེ་རིང་ཆོས་སྒྲོན་ལགས་ཀྱིས་སྐུ་ངལ་འཛེམས་མེད་

ཀྱིས་རམ་འདེགས་ལྷོད་མེད་གནང་བར་ཐུགས་རྗེ་ཆེ་ཞུ་རྒྱུ་ཡིན།

	 བོད་ཆོས་ལྡན་ཞིང་གི་ལོ་རྒྱུས་དངོས་དང་འབྲེལ་བའི་སྔོན་མེད་སྙན་ཚིག་ << 

གངས་ཅན་བོད་ཀྱི་གླུ་གཞས་>>  འདི་ཉིད་རང་རེའི་ཐུན་མོང་མ་ཡིན་པའི་ལྷ་མོའི་རྣམ་

ཐར་དང་གླུ་དབྱངས་སོགས་ལ་ཐུགས་སྣང་ཧ་ཅང་དགེ་བ་སྐུ་ཞབས་རྡོ་རྗེ་རྒྱལ་མཚན་

ལགས་ཀྱིས་འདི་ལྟ་བུ་ཞིག་ཕྱོགས་སྒྲིག་དགོས་ཚུལ་སྔ་ཕྱིར་ལན་མང་བསྐུལ་བའི་

གསུངས་ངོ་མ་བཟློག་པར་ཕུན་རབ་པ་བསྟན་འཛིན་དཔག་བསམ་གྱིས་སྤྱི་ལོ་ ༢༠༢༥ 

ལོར་སྤྲོ་སེམས་རབ་ཏུ་འཁོལ་བའི་ངང་ནས་སྤེལ་བས་གླུ་གར་གྱི་འོད་སྣང་འཛམ་གླིང་

ཡོངས་ལ་ཡུན་རིང་དུ་ཁྱབ་པར་གྱུར་ཅིག །

﻿

བོད་ཀྱི་རྒྱལ་གླུ།

༄༅། །སྲིད་ཞིའི་ཕན་བདེའི་འདོད་རྒུ་འབྱུང་བའི་གཏེར། ཐུབ་བསྟན་བསམ་འཕེལ་

ནོར་བུའི་འོད་སྣང་འབར། བསྟན་འགྲོའི་ནོར་འཛིན་རྒྱ་ཆེར་སྐྱོང་བའི་མགོན། འཕྲིན་

ལས་ཀྱི་རོལ་མཚོ་རྒྱས། རྡོ་རྗེའི་ཁམས་སུ་བརྟན་པས་ཕྱོགས་ཀུན་བྱམས་བརྩེས་

སྐྱོངས། གནམ་བསྐོས་དགའ་བ་བརྒྱ་ལྡན་དབུ་འཕང་དགུང་ལ་རེག ཕུན་ཚོགས་སྡེ་

བཞིའི་མངའ་ཐང་རྒྱས། བོད་ལྗོངས་ཆོལ་ཁ་གསུམ་གྱི་ཁྱོན་ལ་བདེ་སྐྱིད་རྫོགས་ལྡན་

གསར་པས་ཁྱབ། ཆོས་སྲིད་ཀྱི་དཔལ་ཡོན་དར། ཐུབ་བསྟན་ཕྱོགས་བཅུར་རྒྱས་

པས་འཛམ་གླིང་ཡངས་པའི་སྐྱེ་རྒུ་ཞི་བདེའི་དཔལ་ལ་སྦྱོར། བོད་ལྗོངས་བསྟན་

འགྲོའི་དགེ་མཚན་ཉི་འོད་ཀྱི། བཀྲ་ཤིས་འོད་སྣང་འབུམ་དུ་འཕྲོ་བའི་གཟིས། ནག་

ཕྱོགས་མུན་པའི་གཡུལ་ལས་རྒྱལ་གྱུར་ཅིག 



  2  

གངས་ཅན་བོད་ཀྱི་གླུ་གཞས།

༄༅། །བོད་ཀྱི་རྒྱལ་གླུ་འདི་བཞིན་རིག་པའི་གནས་ལ་སྨྲ་བའི་སེངྒེ་༸སྐྱབས་རྗེ་ཁྲི་བྱང་རིན་པོ་

ཆེ་སྐུ་ཕྲེང་གསུམ་པ་ཆེན་པོ་རྗེ་བཙུན་བློ་བཟང་ཡེ་ཤེས་བསྟན་འཛིན་རྒྱ་མཚོ་དཔལ་བཟང་པོ་

མཆོག་གིས་ སྤྱི་ལོ་ ༡༩༥༩ ལོར་ རྒྱ་གར་བྱང་ཕྱོགས་སུ་ཆགས་པའི་ ཨུ་ཏར་ ཁན་ཌ་ མངའ་

སྡེའི་ཁྱབ་ཁོངས་ མ་སུ་རི་ ས་གནས་སུ་ཡོད་པའི་ སྦིར་ལ་ ཧའོ་སི་ ཞེས་པའི་བཞུགས་སྒར་དུ་

ལྗགས་རྩོམ་མཛད་པར་འཛམ་གླིང་ཡོངས་ལ་ཉི་མ་ལྟར་གྲགས་སོ།།



  3  

ཁྲི་སྲོང་ལྡེའུ་བཙན་གྱི་མཛད་རྣམ་དང་འབྲེལ་བའི་

༄༅། །བོད་རྒྱལ་སོ་བརྒྱད་པ་ཁྲི་སྲོང་ལྡེའུ་བཙན་གྱི་མཛད་

རྣམ་དང་འབྲེལ་བའི་གཞས་ཚིག་ཁག

		  ༡༽	 བཀྲ་ཤིས་མཇལ་དར།

		  ༢༽	 ལེགས་བྱུང་མཛད་བཟང།

		  ༣༽	 རྫོགས་ལྡན་གསར་པ།

		  ༤༽	 རྩེད་མོ་རྩེད་ཚུལ།

		  ༥༽	 གསེར་གྱི་འཁོར་ལོ།

		  ༦༽	 ཉི་ཟླ་སྐར་གསུམ།

		  ༧༽	 ས་ཐིག་བརྒྱབ་ཚུལ།

		  ༨༽	 བརྩེ་བའི་འཛུམ་བག

		  ༩༽	 དཔྱིད་ཀྱི་སྦྲང་ཆར།

		  ༡༠༽	 ལེགས་བཤད་ནོར་འབྱུང།

		  ༡༡༽	 གྲུ་འཛིན་རི་བོ།

		  ༡༢༽	 ལྷ་ཡི་ནོར་བུ།

		  ༡༣༽	 ཆོལ་གསུམ་མི་རིགས། 

གངས་ཅན་བོད་ཀྱི་གླུ་གཞས།

བཀྲ་ཤིས་མཇལ་དར།

སྣང་བྱེད་ཉི་ཟླའི་དཀྱིལ་འཁོར་ནི། དགུང་སྔོན་ཡངས་པའི་མཛེས་རྒྱན་ཉིད། 

གཟི་མདངས་འོད་ཟེར་སྟོང་འབར་བས། འཇིག་རྟེན་གླིང་བཞི་གསལ་ནས་བྱུང༌།

བརྒྱད་ལྡན་ལྷ་ཡི་ཆུ་ཀླུང་ནི། ནོར་འཛིན་ཡངས་པའི་མཛེས་རྒྱན་ཉིད།

བསིལ་བཅུད་བརླན་གཤེར་སྣུམ་པོ་ཡིས།རྩི་ཤིང་འབྲས་འབྲུ་རྒྱས་ནས་བྱུང༌།

འཇམ་དཔལ་ཁྲི་སྲོང་ལྡེའུ་བཙན་བོད་ཡུལ་མཛེས་རྒྱན། སྔོན་ན་མེད་པའི་ཆོས་ཀྱི་

རྒྱལ་པོའི་སྲིད། རྫོགས་ལྡན་གསར་པ་ཤར་བྱུང༌། ལགས་ཞུས་པས། ཤར་བྱུང་

གསུང་གིས་ཆོས་རྒྱལ་དགེ་བར་གྱུར་ཅིག

འགྲོ་བ་མི་ཡི་རྒྱལ་པོ་མངའ་བདག་བཙན་པོ། གངས་ཅན་ལྗོངས་འདིར་བསོད་ནམས་

ཟོང་ཉིད་ཀྱིས། ཕན་བདེའི་མགྲོན་དུ་ཁུག་བྱུང༌། ལགས་ཞུས་པས། ཁུག་བྱུང་གསུང་

གིས་ཆོས་རྒྱལ་དགེ་བར་གྱུར་ཅིག

རྒྱལ་པོ་ཁྲི་གདུགས་ཉི་མ་བཙུན་མོ་ཟླ་གཞོན། བློན་འབངས་རྒྱུ་སྐར་ཕྲེང་བའི་ཚོགས་

དང་བཅས། དགུང་སྔོན་གཅིག་ཏུ་ཚོགས་བྱུང༌། ལགས་ཞུས་པས། ཚོགས་བྱུང་

གསུང་གིས་ཆོས་རྒྱལ་ཤིས་པར་གྱུར་ཅིག

ཆབ་སྲིད་འཕོ་འགྱུར་མེད་པའི་མངའ་ཐང་ལྷུན་པོ།	ཕྱོགས་དུས་ཀུན་ལས་རྣམ་པར་

རྒྱལ་བ་ཡི། བཀྲ་ཤིས་བདེ་ལེགས་ཡོད་དོ། ལགས་ཞུས་པས། ཡོད་དོ་གསུང་གིས་

ཆོས་རྒྱལ་ཤིས་པར་གྱུར་ཅིག

མཛེས་མཛེས་ལྷོ་སྤྲིན་འཁྱུག་མོ། ཟིམ་ཟིམ་སྦྲང་ཆར་འབྱུང་གནས། 

ལྷང་ལྷང་ཁུ་བྱུག་གསུང་སྙན། སྤྲོ་སྤྲོ་ཡིད་དགའི་འབྱུང་གནས། 

ཁྲི་སྲོང་ལྡེའུ་བཙན་གྱི་མཛད་རྣམ་དང་འབྲེལ་བའི་

ཡང་ཡང་ས་གཞིའི་ངོས་སུ།	  ལྡེམ་ལྡེམ་དབྱར་སྐྱེས་མྱུ་གུ།

ཕྱུར་ཕྱུར་རང་བཞིན་བརྡོལ་བས། ལེགས་ལེགས་སྙེ་མས་དུད་སོང༌།

མི་རྗེ་ལྷ་ཡི་མཛད་ནས་སོང༌།	 ལྷ་ཡུལ་ས་ལ་འཕོས་ནས་སོང༌།

བདེ་སྐྱིད་ལྷ་བས་རབ་ལྷག་པའི། བོད་ཡུལ་དབུས་ཀྱི་ཞིང་ཁམས་འདིར།

དགའ་བའི་ནམ་ཡང་ལངས་ནས་སོང༌།	སྐྱིད་པའི་ཉི་མ་ཤར་ནས་བྱུང༌།

ཆོས་རྒྱལ་མཛད་འཕྲིན་མཁའ་ལྟར་རྒྱས། འབངས་རྣམས་བདེ་སྐྱིད་དཔལ་ཐོབ་ཤོག

ལེགས་བྱུང་མཛད་བཟང།

ལེགས་བྱུང་ལེགས་བྱུང་རྒྱལ་བློན་མཛད་བཟང༌།	དགའ་འོ་དགའ་འོ་ཁྱེའུ་ཕོ་མོ།

སྐྱིད་དོ་སྐྱིད་དོ་ཆོས་བཟང་མདུན་ས།	 མཛེས་སོ་མཛེས་སོ་དཔལ་གྱི་དུས་སྟོན།

རྗེས་སུ་མཚོན་ཕྱིར་དགའ་བའི་གླུ་ལེན། སྐྱིད་པའི་སྟོན་མོ་མཛེས་པའི་བྲོ་འཁྲབ།

གླུ་བྲོ་སྤེལ་མའ་ིམཆོད་པའ་ིཕྲེང་བ། དགྱེས་པ་བསྐྱེད་ཕྱིར་གུས་པས་མཆོད་སྤྲིན་འབུལ་ལོ།

ཀ་དག་དམ་པའི་ཆོས་དང་བྱམས་པས་སྐྱོང་བའི་ཆབ་སྲིད།

ཁ་ལྗོངས་ནོར་བུའི་གཙུག་རྒྱན་ྋགོང་ས་བསྟན་འཛིན་རྒྱ་མཚོ།

ག་ལེར་སྣེ་ཁྲིད་མཛད་པའི་བདེ་སྐྱིད་གཞུང་ལམ་ཐོག་ཏུ།

ང་ཚོ་རྙིང་ཞེན་དོར་ནས་དམ་ཚིག་གཅིག་བསྒྲིལ་ཞུས་ཆོག

ཅ་ཅོ་སྐད་ཡིག་གཅིག་པ་ལྷད་མེད་ཤ་རུས་གཅིག་པ།

ཆ་ལུགས་རྒྱན་གོས་གཅིག་པ་ཡ་རབས་གོམས་གཤིས་གཅིག་པ།

ཇ་ཆང་ལོངས་སྤྱོད་གཅིག་པ་ཟས་མཆོག་རྩམ་པ་གཅིག་པ།

གངས་ཅན་བོད་ཀྱི་གླུ་གཞས།

ཉ་མོ་ང་ཚོའི་གནས་ཕྱོགས་གངས་ལྗོངས་ཆུ་ཆེན་གཅིག་པ།

ཏཱ་ཐཱ་ག་ཏའི་བསྟན་ལ་དད་མོས་གུས་བརྩོན་གཅིག་པ།

ཐ་མ་སྲོག་ལ་བབས་ཀྱང་དགྲ་བོར་རྒོལ་མཁན་གཅིག་པ།

ད་དུང་ཕ་རོལ་དཀྲུགས་ཤིང་ཁ་བྲལ་ཕྱོགས་འཐེན་སྤངས་ཏེ།

ན་གཞོན་རྣམས་ཀྱི་མཐུན་བསྒྲིལ་སྲ་བརྟན་ལྕགས་བཞིན་དགོས་སོ།

པ་ཏྲ་ལྟ་བུའི་བློ་གྲོས་བོད་སྤྱིའི་དོན་དུ་བསྐྱེད་ནས།

ཕ་མེས་རྒྱལ་ཁབ་དོན་དང་སྤུན་ཟླ་མི་རིགས་སླད་དུ།

བ་དང་བེའུ་ཇི་བཞིན་བརྩེ་བའི་ལར་རྒྱ་བརྟན་པོས།

མ་མོ་བོད་ལྗོངས་འདི་ལ་སྙིང་ནས་གཅེས་ཞེན་གྱིས་ཤིག

རྩ་བ་བསྟན་པ་ཆབ་སྲིད་བོད་ལྗོངས་གསར་པའི་འཛུགས་སྐྲུན།

ཚ་གྲང་དཀའ་ངལ་ཆེ་ཆུང་འཇིགས་སྐྲག་ཞུམ་པ་མེད་པར།

ཛ་ཛོར་རང་དོན་དོར་ནས་སྤྱི་སེམས་བློ་ཁོག་ཡངས་དགོས།

ཝ་མོ་སྟག་ལ་བརྫུས་པའི་དགྲ་ངན་རྒྱ་དམར་ཀླ་ཀློའི།

ཞྭ་མོ་དུག་རྫས་ཅན་དེ་བོད་མིའི་མགོ་བོར་གཡོགས་ནས།

ཟ་བཏུང་ལྷག་མེད་བཅོམ་ཡང་མ་འགྲང་བོད་ལྗོངས་བཙན་ཟོས།

འ་འུར་སྒྱོགས་དང་མེ་མདའ་དྲག་ཆར་བཞིན་དུ་ཕབ་ནས།

ཡ་རབས་བོད་མིའི་རིགས་རྒྱུད་རྒྱ་མི་དམར་པོས་བཅོམས་སོ།

ར་ལུགས་བཤས་རར་ཚུད་འདྲའི་ཕ་མ་སྤུན་དང་བཟའ་ཚང༌།

ལ་ཐང་མེད་པར་དགྲ་བོས་མནར་གཅོད་བཏང་དང་གཏོང་མུས།

ཁྲི་སྲོང་ལྡེའུ་བཙན་གྱི་མཛད་རྣམ་དང་འབྲེལ་བའི་

ཤ་ཚ་ཅན་གྱི་བོད་རིགས་སྙིང་ལ་རུས་པ་བསྐྱེད་དེ།

ས་ཕྱོགས་འདི་ནས་རང་ཡུལ་བོད་ལྗོངས་ལེན་པའི་ཆེད་དུ།

ཧ་ལའི་དུག་འདྲའི་དགྲ་བོར་ཐབས་ཀྱིས་ཡ་ལན་སྤྲོད་སླད།

ཨ་རུ་ར་ཡི་སྨན་བཞིན་བོད་རིགས་ཆིག་བསྒྲིལ་གྱིས་ཤིག

རྫོགས་ལྡན་གསར་པ།

གངས་ཅན་ལྷ་ཡི་ཞིང་འདིར།།		  ཆོས་སྲིད་ཟུང་དུ་འབྲེལ་བའི།།

འཛོམས་འཛོམས་ན་གཞོན་ཕོ་མོའི།།		  གཞས་དང་ཞབས་བྲོ་མཚར་རོ།།

རྒྱ་གར་ཕ་ཡུལ་ཆོས་ཀྱི་གླིང་ན།།		  སངས་རྒྱས་ཀྱི་ཉི་མ་ཤར་བས།།

འགྲོ་རྣམས་ཆོས་ཕྱོགས་ལ་དྲངས་ཏེ།། 	   དམ་པའི་ཆོས་ཀྱི་སྣང་བ་བརྡལ་སོང།།

བསིལ་ལྡན་གངས་ཅན་བོད་ཀྱི་ཡུལ་ན།།	 མཁན་ཆེན་བྱང་སེམས་ཟླ་བ།།

མངའ་བདག་རྒྱལ་པོས་དྲངས་པས།།	 དཀར་པོའི་སྣང་བས་ཀུན་ཏུ་ཁྱབ་སོང།།

ཞིང་འདི་འཇིག་རྟེན་དབང་ཕྱུག་ཞིང་ཁམས།།	 ཡུལ་འདི་གང་གིས་བཟུང།།

སྟོན་པའི་ཞལ་སྐྱིན་མཚུངས་པ་མེད།།		  རྒྱལ་ཚབ་མཁན་ཆེན་མཆོག 

གངས་ལྗོངས་ལྷ་མིའི་མགྲོན་དུ་ཁུག་པས།།	 དམ་པའི་ཆོས་དང་སྲིད།།

ཡར་ངོའི་ཟླ་བ་ལྟར་འཕེལ་སོང།།		  དགེ་བའི་བསམ་སྦྱོར་རྣམས།།

ཟླ་བའི་རེག་པས་མཚོ་བཞིན་རྒྱས་ལ།།	       ཕན་བདེའི་དགེ་མཚན་དཔལ།།

མཚོར་གནས་པདྨ་བཞིན་དར་འོང།།		དྲི  ་བཟང་ཀུན་ཏུ་ཁྱབ།།

ཨེ་མ་ངོ་མཚར་རྒྱལ་པོའི་ཐུགས་བསྐྱེད།།	 ཨ་ཧོ་སྔོན་མེད་མཚར།།

གངས་ཅན་བོད་ཀྱི་གླུ་གཞས།

ཨ་ལ་ལ་ཞེས་ཕྱོགས་ཀུན་ནས།།	 ཤིས་པའི་མེ་ཏོག་འཐོར།།

རྩེད་མོ་རྩེད་ཚུལ།

རྩེད་ཐང་སྒང་ལ་མེད་ལ་གཅིག་ཀྱང་མེད་དོ། རྩེད་ཐང་སྒང་ལ་རྩེད་མོ་རྩེད་རྒྱུ་ཡོད་རེད།

རྩེད་ཐང་སྒང་ལ་མེད་ལ་གཅིག་ཀྱང་མེད་དོ། རྩེད་ཐང་སྒང་ལ་ཐེ་པེད་རྒྱག་རྒྱུ་ཡོད་རེད།

རྩེད་ཐང་སྒང་ལ་མེད་ལ་གཅིག་ཀྱང་མེད་དོ། རྩེད་ཐང་སྒང་ལ་རྒྱུག་ཤར་གློད་རྒྱུ་ཡོད་རེད།

རྩེད་ཐང་སྒང་ལ་མེད་ལ་གཅིག་ཀྱང་མེད་དོ། རྩེད་ཐང་སྒང་ལ་ཐག་མཆོང་རྒྱག་རྒྱུ་ཡོད་རེད།

རྩེད་ཐང་སྒང་ལ་མེད་ལ་གཅིག་ཀྱང་མེད་དོ། རྩེད་ཐང་སྒང་ལ་གླིང་བུ་གཏོང་རྒྱུ་ཡོད་རེད།

རྩེད་ཐང་སྒང་ལ་མེད་ལ་གཅིག་ཀྱང་མེད་དོ། རྩེད་ཐང་སྒང་ལ་ཨ་རྡོར་རྒྱག་རྒྱུ་ཡོད་རེད།

རྩེད་ཐང་སྒང་ལ་མེད་ལ་གཅིག་ཀྱང་མེད་དོ། རྩེད་ཐང་སྒང་ལ་ཕུ་རིལ་རྒྱག་རྒྱུ་ཡོད་རེད།

རྩེད་ཐང་སྒང་ལ་མེད་ལ་གཅིག་ཀྱང་མེད་དོ། རྩེད་ཐང་སྒང་ལ་སྒྲ་སྙན་གཏོང་རྒྱུ་ཡོད་རེད།

རྩེད་ཐང་སྒང་ལ་རྩེད་མོ་དེ་གས་འགྲིགས་སོང༌། མི་མང་ལྷན་རྒྱས་སྐུ་གཟུགས་བདེ་

བའི་སྨོན་ལམ་ཞུ།

གསེར་གྱི་འཁོར་ལོ།

སྐལ་བཟང་ལགས། ནམ་མཁར་ལྷོ་སྤྲིན་ལང་ལོང༌། སྐལ་བཟང་ལགས། གཡུ་འབྲུག་

སྐད་གསང་མཐོ་བ། མེ་ཏོག་ལགས། གཡུ་འབྲུག་སྐད་གསང་མཐོ་བ།		

སྐལ་བཟང་ལགས། བདེན་པའི་སྦྲང་ཆར་ཟེགས་མས། སྐལ་བཟང་ལགས། ལོ་ཡག་

རྩ་བ་ཚུགས་སོང༌། མེ་ཏོག་ལགས། ལོ་ཡག་རྩ་བ་ཚུགས་སོང༌།

ཁྲི་སྲོང་ལྡེའུ་བཙན་གྱི་མཛད་རྣམ་དང་འབྲེལ་བའི་

སྐལ་བཟང་ལགས། བོད་རིགས་བདེན་པའི་འབྲས་བུ།	སྐ ལ་བཟང་ལགས། ཕྱག་

ན་པདྨོར་ཡོངས་འདུས། མེ་ཏོག་ལགས། ཕྱག་ན་པདྨོར་ཡོངས་འདུས།

བོད་རིགས་བློ་མཐུན་ཟློས་གར་མཁན། དགའ་ཡང་དགའ་བ་ལགས། སྐྱིད་ཀྱང་སྐྱིད་

པ་ལགས།

ྋསྐྱབས་མགནོ་ཆནེ་པ་ོམཇལ་ཞངི་སྤྲོ། དགའ་ཡང་དགའ་བ་ལགས། སྐྱིད་ཀྱང་སྐྱིད་པ་ལགས།

གཟུགས་མཛསེ་གར་གྱི་མཆདོ་སྤྲིན་འད།ི དགའ་ཡང་དགའ་བ་ལགས། སྐྱིད་ཀྱང་སྐྱིད་པ་ལགས།

རྒྱལ་བ་རྒྱ་མཚའོ་ིསྤྱན་སྔར་འབུལ། དགའ་ཡང་དགའ་བ་ལགས། སྐྱིད་ཀྱང་སྐྱིད་པ་ལགས།

ཁྱད་ཆསོ་ཤསེ་རགི་རལོ་མའོ་ིདབྱངས། དགའ་ཡང་དགའ་བ་ལགས། སྐྱིད་ཀྱང་སྐྱིད་པ་ལགས།

གར་གྱི་རྣམ་འགྱུར་རང་རགིས་གཙང༌། དགའ་ཡང་དགའ་བ་ལགས། སྐྱིད་ཀྱང་སྐྱིད་པ་ལགས།

ད་ེན་ིམ་ིཉམས་གོང་འཕལེ་ཞངི༌། དགའ་ཡང་དགའ་བ་ལགས། སྐྱིད་ཀྱང་སྐྱིད་པ་ལགས།

རང་རགིས་སྲུང་བའ་ིདོན་ཕན་ཤོག དགའ་ཡང་དགའ་བ་ལགས། སྐྱིད་ཀྱང་སྐྱིད་པ་ལགས།

ཆསེ་མཐ་ོགངས་ཅན་ར་ིནས། ལུགས་གཉསི་ཐབས་ཤསེ་ཀྱི་ཉ་ིཟླ། སོའ་ོཡ་ལ།

དུག་གསུམ་སྒྲིབ་མདེ་དུ་གསལ་བས།	 མཐའ་བཞའི་ིམུན་པ་ཀུན་སལེ་ཡོང༌། སོའ་ོཡ་ལ།

གངས་ཅན་ལྷ་གཅིག་པད་དཀར་འཆང༌། ཚེ་རིང་ཡར་འགྲོ་ལགས།

མི་འགྱུར་རྡོ་རྗེའི་ཁྲི་ལ་བཞུགས་གསོལ།	 གཅིག་འོ་གཉིས་མ་གསུམ་གསུམ།

གསེར་གྱི་འཁོར་ལོ་རྩིབས་སྟོང་འབུལ་ལོ། 	 བཞི་འོ་ལྔ་མ་དྲུག་དྲུག

ཉི་མ་ཤར་སོང་འོད་ཀྱིས་ཁེངས།		  ཚེ་རིང་ཡར་འགྲོ་ལགས།

བོད་རིགས་བདེ་སྐྱིད་གསར་དུ་བཞད་ཡོང༌།	 གཅིག་འོ་གཉིས་མ་གསུམ་གསུམ།

དམར་པོ་འཁོར་ལོའི་དབང་དུ་བསྡུས་སོང༌།	 བཞི་འོ་ལྔ་མ་དྲུག་དྲུག

གངས་ཅན་བོད་ཀྱི་གླུ་གཞས།

ཤ་ཁྲག་གཅིག་པའི་སྤུན་ཟླུན་རྣམས།		  ཚེ་རིང་ཡར་འགྲོ་ལགས།

བློ་སེམས་མ་ཞུམ་སྤོབས་པ་བསྐྱེད་མཛོད།	 གཅིག་འོ་གཉིས་མ་གསུམ་གསུམ།

ང་ཚོར་བདེན་པའི་སྟོབས་ཤུགས་ཡོད་རེད།	 བཞི་འོ་ལྔ་མ་དྲུག་དྲུག

མཛེས་སྡུག་ལྡན་པའི་ཕ་ཡུལ་དེ།		  ཚེ་རིང་ཡར་འགྲོ་ལགས།

མུན་པའི་གླིང་ནས་རབ་ཏུ་གྲོལ་ཏེ།		  གཅིག་འོ་གཉིས་མ་གསུམ་གསུམ།

སྣང་བ་དམ་པས་ཁྱབ་པར་ངེས་སོ།		  བཞི་འོ་ལྔ་མ་དྲུག་དྲུག

རབ་མཛེས་བལྟ་བས་མི་ངོམས།		  རྒྱལ་གཅེས་ཟློས་གར་གླུ་དབྱངས། 

བཀྲ་རེ་ཤིས་པར་ཤོག གཡང་རེ་ཆགས་པར་ཤོག དོན་ཀུན་འགྲུབ་པར་ཤོག

ཉི་ཟླ་སྐར་གསུམ།

མཛེས་སོ་སོས་ཀའི་མེ་ཏོག	 གསལ་ལོ་གསལ་ལོ་རྣམ་དཀར་སྣང་བ།

རྒྱས་བྱུང་རྒྱས་བྱུང་ཆོས་ལྡན་ཆབ་སྲིད། ལེགས་སོ་ལེགས་སོ་ལྷ་ཕྲུག་གཞོན་ནུ་ཕོ་མོ།

ལྷུན་སྟུག་སཱ་ལའི་ནགས་ལྡན།  ཁ་བ་ཅན་ལྗོངས་ལུགས་གཉིས་དཔལ་ལྡན།

ལྷ་ཆསོ་མ་ིཆསོ་གཙང་རསི་གནས་ཞངི༌། བད་ེསྐྱིད་རྫོགས་ལྡན་དགའ་བ་རྒྱས་འད་ིརྨད་བྱུང༌།

ཡབ་མེས་གཉའ་ཁྲི་སྲོང་བཙན། དམ་པ་ཆོས་ཀྱི་དབུ་བརྙེས་སྲོལ་བཏོད།

ལྷ་གཅགི་ཁྲི་སྲོང་ཐུགས་བསྐྱེད་དུས་བབས། སངས་རྒྱས་བསྟན་པ་ཡུན་དུ་དར་ཞངི་རྒྱས་པའ།ི

རྟེན་འབྲེལ་ཉི་ཟླ་སྐར་གསུམ། བོད་ལྗོངས་བསོད་ནམས་མཁའ་ལ་འཛོམས་པས།

མཐའ་བཞའི་ིཆསོ་དང་ནརོ་གྱི་དཔལ་ཡནོ། རབ་དགའ་ིསྣང་བ་འཁྱིལ་ཞངི་ཡངོས་སུ་གསལ་ངསེ།

ཨ་ཧ་འོ་ཡའི། དཔའ་མཛངས་གཞོན་པའི་ཚོགས་རྣམས། བྲོ་ར་གཡས་སྐོར་སྐྱོན་དང༌།



  11  

ཁྲི་སྲོང་ལྡེའུ་བཙན་གྱི་མཛད་རྣམ་དང་འབྲེལ་བའི་

དམ་པའི་ཆོས་ཀྱི་དགའ་སྟོན།		 གསར་དུ་འཆར་བའི་རྟེན་འབྲེལ།

མཛེས་སྡུག་སྨན་ཆུང་ཚོགས་རྣམས།	 བྲོ་ར་གཡོན་སྐོར་སྐྱོན་དང༌།

ཆབ་སྲིད་དཔལ་འབྱོར་མངའ་ཐང༌།	 དགུང་དུ་བདོ་བའི་རྟེན་འབྲེལ།

བྲོ་ར་གཡས་གཡོན་སྤེལ་མ།		 བཀྲ་ཤིས་འཁྱིལ་བའི་ཞབས་བྲོ།

ཆོས་སྲིད་མི་ནུབ་དར་རྒྱས།		 ཡུན་དུ་གནས་པའི་རྟེན་འབྲེལ།

ཕོ་རྒྱུད་དཔའ་བོའི་བྲོ་ཞིག་མ་འཆམ་ཡ། ཕོ་རྒྱུད་དཔའ་བོའི་བྲོ་ཞིག་འཆམ་ཡོད་ལགས།

ཕོ་རྒྱུད་དཔའ་བོའི་བྲོ་དེས་མཁན་སློབ་ཆོས་གསུམ་བཞེད་དོན་རྣམས། མ་ལུས་

འགྲུབ་པའི་རྟེན་འབྲེལ་ཚང་བར་ཤོག

མོ་རྒྱུད་དཔའ་མོའི་བྲོ་ཞིག་མ་འཆམ་ཡ། མོ་རྒྱུད་དཔའ་མོའི་བྲོ་ཞིག་འཆམ་ཡོད་ལགས།

མོ་རྒྱུད་དཔའ་མོའི་བྲོ་དེས་བོད་ཁམས་ཁྱོན་ལ་ནོར་གྱིས་ཕྱུག བདེ་སྐྱིད་ལྡན་པའི་

རྟེན་འབྲེལ་ཚང་བར་ཤོག

ས་ཐིག་བརྒྱབ་ཚུལ།

མ་འཁྱོག་ཚངས་པའི་དྲང་ཐིག 	 འཛིན་མའི་སྙིང་ལ་ཐེབས་ཡོད།།

བཟོ་རིག་རྒྱ་མཚོའི་འཕྲུལ་གྱིས།།	 ཀུན་ཡིད་མགྲོན་དུ་ཁུག་ཅིག 

བརྩེ་བའི་འཛུམ་བག

བསིལ་ལྡན་གངས་རིས་བསྐོར་བའི། བོད་ཡུལ་དག་པའི་ཞིང་ཁམས།

ཆོས་སྲིད་མི་སྨོན་རང་སྐྱིད་རང་དབང་གི། རྫོགས་ལྡན་མངོན་སུམ་གསལ་ལ་གསལ།

གངས་ཅན་བོད་ཀྱི་གླུ་གཞས།

སྨན་ལྗོངས་ལྷ་ཡི་ཟློས་གར། མཛེས་སྡུག་གཞོན་ནུ་ཕོ་མོ།

སྙན་འཇེབས་ལྷང་ལྷང་དབྱངས་ཀྱི་གླུ་གར། གཞན་ཡིད་འཕྲོག་པའི་བརྩེ་བའི་འཛུམ་བག

དཔྱིད་ཀྱི་སྦྲང་ཆར།

ཨེ་མ་ཧོ་ལ་ངོ་མཚར་ཆེ།	

དགུང་སྔོན་ལྷ་ཡི་ལམ་ལ་ཉི་ཟླ་འཆར་ནས་མཛེས་སོ། ཨེ་མ་ཧོ་ལ་སོའ།ོ

ཨེ་མ་ཧོ་ལ་ངོ་མཚར་ཆེ།	 འོད་ཀྱིས་གླིང་བཞི་གསལ་ཚེ།

ཨེ་མ་ཧོ་ལ་ངོ་མཚར་ཆེ། 	  པད་མའི་འཛུམ་ཟེར་འཁྲིགས་འཁྲིགས།

ཡངས་པའི་ནོར་འཛིན་ཁྱོན་ལ།	 རྩི་ཤིང་སྐྱེས་ནས་མཛེས་སོ།

ལོ་འདབ་འབྲུ་ཡིས་ཕྱུག་ན།		བ  ྱིའུ་ཆུང་ལྡེམ་ལྡེམ་ཁྱུག་ཁྱུག

བར་སྣང་ཁོར་ཡུག་ཁྱོན་ལ།		ལྷོ  ་སྤྲིན་འཐིབས་ཚེ་མཛེས་སོ།

གློག་གི་གར་སྟབས་གཡོས་ཚེ།	 དཔྱིད་ཀྱི་སྦྲང་ཆར་ཟིམ་ཟིམ།

བོད་ཡུལ་ཐ་གྲུའི་ཁྱོན་ལ།	 མཁན་སློབ་ཞལ་རྒྱས་མཛེས་བྱུང༌།

རྒྱལ་པོའི་བཞེད་པ་འགྲུབ་པའི།  རྫོགས་ལྡན་མངོན་སུམ་གསལ་གསལ།

བསམ་ཡས་བྲག་དམར་བྲག་དམར་འོམ་བུའི་ཚལ་ན། གཙུག་ལག་བཞེངས་པ་སྔར་

ལས་མཛེས་སོ།

འཆད་ཉན་སྒོམ་གྲྭ་སྒོམ་གྲྭས་བཤད་སྒྲུབ་སྡེ་ཚུགས། སངས་རྒྱས་བསྟན་པ་དར་ཞིང་

རྒྱས་རྒྱས།

བསྟན་པ་རྨད་བྱུང་མདོ་སྔགས་ཡོངས་རྫོགས། སྟོན་པ་པཎ་གྲུབ་སངས་རྒྱས་དངོས་

ཁྲི་སྲོང་ལྡེའུ་བཙན་གྱི་མཛད་རྣམ་དང་འབྲེལ་བའི་

བྱོན།

མཛད་པ་ངོ་མཚར་ངོ་མཚར་འཕགས་པའི་མངོན་རྟགས།	 རྟེན་འབྲེལ་རྨད་བྱུང་དུས་

འདིར་འགྲིགས་འགྲིགས།

ཨེ་མ་ཧོ་ལ་ངོ་མཚར་ཆེ། མཁའ་ནས་ལྷ་ཡིས་གྲོགས་མཛོད།	

ས་ལ་རྒྱལ་བློན་མཐུན་རྐྱེན། ཨེ་མ་ཧོ་ལ་སོའ།ོ

ཨེ་མ་ཧོ་ལ་ངོ་མཚར་ཆེ། རྒྱབ་བརྟེེན་བླ་ལྷས་མཛོད་ཅིག

ཨེ་མ་ཧོ་ལ་ངོ་མཚར་ཆེ། བཀྲ་ཤིས་རོལ་མོ་སྤེལ་ཤོག

ལེགས་བཤད་ནོར་འབྱུང།

ལེགས་བཤད་ནོར་བུའི་འབྱུང་གནས། ལོ་པཎ་ཆོས་ཀྱི་རྒྱ་མཚོ།

འཕྲིན་ལས་མུ་ཏིག་ཟེགས་མ། བོད་ལྗོངས་སྐལ་བར་ཐོབ་བྱུང༌།

སྣང་བྱེད་ཉི་མ། སྨྲ་བའི་ཟླ་བ། 

ལོ་པཎ་གསེར་རིའི་ཕྲེང་བ་རྒྱན་དུ་མཛེས།

གཙུག་ལག་གི་རྒྱ་མཚོ་སྲིད་པའི་མིག བོད་ཀྱི་བློ་གསལ་སྐྱེ་བོ་ལ།

ལེགས་བཤད་ཀྱི་ཁྱད་ནོར་མ་ལུས། 

འགྲེམས་པར་མཛད་པའི་བཀའ་དྲིན་སྩོལ།

བཞུགས་གྲལ་ཕྱོགས་ལ། དཔའ་བོ་བརྒྱ་དང་རྩ་གཉིས་ཡར་ལ་ཕེབས།

གཡས་གྲལ་ལ་བཞུགས་དང༌། བཀྲ་རེ་ཤིས། 

སྐྱེས་བུ་གེ་སར་རྒྱལ་པོ་ངའི།

གངས་ཅན་བོད་ཀྱི་གླུ་གཞས།

གཏམ་དང་ཡིག་རྩིས་ཕྱོགས་ལ་གཟིགས་པ་རང་ཞུ། ཨ་མ་ལའི་ཧོ།

གྲུ་འཛིན་རི་བོ།

གྲུ་འཛིན་རི་བོའི་རྩེ་ནས། ཨེ་མ་ལའི་ཧོ།

སྙིང་རྗེའི་ཆ་ཤས་རྫོགས་པའི། རྒྱལ་ཁབ་ལ་གཅེས་པའི་ཞབས་བྲོ།

དཀར་གསལ་མཚན་དཔེའི་ཟླ་བ། ཨེ་མ་ལའི་ཧོ།

ཡིད་ཀྱི་དཔྱིད་དུ་ཤར་ཡོད། རྒྱལ་ཁབ་ལ་གཅེས་པའི་ཞབས་བྲོ།

གཏན་བདེའི་ལམ་བཟང་སྟོན་པའི། ཨེ་མ་ལའི་ཧོ།

དྲུག་ལྡན་ཚངས་པའི་དབྱངས་སྙན། རྒྱལ་ཁབ་ལ་གཅེས་པའི་ཞབས་བྲོ།

ཐོབ་པས་ངོམས་པ་མེད་ཀྱང༌། ཨེ་མ་ལའི་ཧོ།

དྲི་ཟ་དགའ་བའི་རྒྱུད་མང༌། རྒྱལ་ཁབ་ལ་གཅེས་པའི་ཞབས་བྲོ།

དོན་གཉིས་སྦྲང་རྩིས་གཏམས་པའི། ཨེ་མ་ལའི་ཧོ།

གཞན་ཕན་འདབ་མ་སྟོང་ལྡན། རྒྱལ་ཁབ་ལ་གཅེས་པའི་ཞབས་བྲོ།

བདེ་སྐྱིད་གསེར་གྱི་པད་མོ། ཨེ་མ་ལའི་ཧོ།

བསྟན་འགྲོའི་རྒྱན་དུ་ཆེ་སོང༌། རྒྱལ་ཁབ་ལ་གཅེས་པའི་ཞབས་བྲོ།

ལྷ་ཡི་ནོར་བུ།

ཨེ་མ་ཧོ་ལ་སོ། ཡ་གི་དགུང་སྔོན་མཐོན་པོའི་དཀྱིལ་གྱི།

ཨེ་མ་ཧོ་ལ་སོ། ནོར་བུ་མེ་ཤེལ་ཆུ་ཤེལ་དཀྱིལ་འཁོར། སོའོ་སོ་ཨེ་མ་ཧོ་ལགས།

ཁྲི་སྲོང་ལྡེའུ་བཙན་གྱི་མཛད་རྣམ་དང་འབྲེལ་བའི་

ཨེ་མ་ཧོ་ལ་སོ། ཨུཏྤལ་དང་ནི་པད་མ་བཞད་ཅིང།

ཨེ་མ་ཧོ་ལ་སོ། གླིང་བཞི་ཡོངས་ཀྱི་མུན་པ་བཅོམ་པས། སོའ་ོསོ་ཨེ་མ་ཧོ་ལགས།

ཨེ་མ་ཧོ་ལ་སོ། ལུས་ཅན་རྣམས་ལ་བཀའ་དྲིན་ཆེ་ཞིང།

ཨེ་མ་ཧོ་ལ་སོ། འཇིག་རྟེན་ཀུན་གྱི་རྒྱན་དུ་མཛེས་སོ། སོའ་ོསོ་ཨེ་མ་ཧོ་ལགས།

ཨེ་མ་ཧོ་ལ་སོ། གྲུ་འཛིན་ཞིང་མཆོག་གངས་ཅན་ལྗོངས་སུ།

ཨེ་མ་ཧོ་ལ་སོ། འཕགས་ཆེན་སྒྱུ་འཕྲུལ་ཆོས་རྒྱལ་ལོ་པཎ། སོའ་ོསོ་ཨེ་མ་ཧོ་ལགས།

ཨེ་མ་ཧོ་ལ་སོ། སྡེ་བཞིའི་དགེ་བཅུའི་དཔལ་གྱིས་ཕྱུག་པའི།

ཨེ་མ་ཧོ་ལ་སོ། ཆོས་སྲིད་ནོར་བུའི་རྒྱལ་མཚན་སྒྲེང་བ། སོའ་ོསོ་ཨེ་མ་ཧོ་ལགས།

ཨེ་མ་ཧོ་ལ་སོ། བོད་འབངས་ཀུན་ལ་བཀའ་དྲིན་ཆེ་ཞིང། 

ཨེ་མ་ཧོ་ལ་སོ། འཛམ་གླིང་ཡོངས་ཀྱི་རྒྱན་དུ་ཆེའོ། སོའ་ོསོ་ཨེ་མ་ཧོ་ལགས།

ཆོལ་གསུམ་མི་རིགས།

དབུས་གཙང༌།

ཡབ་ཅིག་ཆོས་རྒྱལ་ཆོས་བློན། འདུས་པའི་ཐུགས་བསྐྱེད་བཞེད་པ།

ཉིན་བྱེད་སྣང་བས་ཕྱེས་པའི། མེ་ཏོག་པདྨའི་འཛུམ་ཟེར་འདྲ་བྱུང༌།

མདོ་སྟོད།

སོའ་ོཡ་ལ། དགྱེས་བྱེད་ལྷ་བཙུན་རྣམ་གསུམ། 

གངས་ཅན་བོད་ཀྱི་གླུ་གཞས།

མོ་སྨན་ཚོགས་ཀྱིས་བསྐོར་བ། སཱ་ལ་ལང༌། སི་ལིང་ལིང༌། 

ལང་ཚོ་རབ་ཏུ་རྒྱས་པའི་དཔལ་ཡོན་བཞིན་དུ། 

སཱ་ལ་ལང༌། སི་ལིང་ལིང༌།

རྐང་དྲུག་བུང་བའི་རོལ་རྩེད་ཟློས་གར་མཆོག་གྱུར། 

སོའ་ོཡ་ལ། མཚོ་སྐྱེས་སློབ་དཔོན་ཆེན་པོ་རིག་འཛིན་འདུན་ས་མཛསེ་པ།

སཱ་ལ་ལང༌། ས་ིལངི་ལངི༌། ཉ་གང་ཟླ་བ་རྒྱུ་སྐར་ཕྲེང་བས་བསྐོར་བའ།ི

སཱ་ལ་ལང༌། ས་ིལངི་ལངི༌། 

སྟོན་ཀའ་ིནམ་མཁའ་བཞནི་དུ་གསལ་ཞངི་མཛསེ་བྱུང༌།

མདོ་སྨད།

ཐུགས་གཟུངས་ཡེ་ཤེས་མཚོ་རྒྱལ། ཌ་ཀིའི་ཚོགས་ཀྱིས་བསྐོར་བ།

ཟླ་ཟེར་ཕོག་པའི་གངས་བཞིན། སྤྲིན་གྱི་འཛུམ་པས་མཛེས་བྱུང༌།

ཆོལ་གསུམ་མི་རིགས་ལྷན་ཅིག་ཏུ་ཞབས་བྲོ་འཁྲབ་སྐབས་ཀྱི་གཞས་ཚིག

ཐུབ་པའི་རྒྱལ་ཚབ་མཁན་ཆེན། དགེ་འདུན་འདུས་པས་བསྐོར་བ།

རི་རྒྱལ་ལྷུན་པོའི་མཐའ་བསྐོར། 

མཛེས་པའི་གསེར་རིའི་མུ་ཁྱུད་གཅིག་ཏུ་ལྡུམ་མཚུངས།

ཆོས་ཀྱི་ཤིང་རྟ་བཻ་རོ། སྐད་གཉིས་སྨྲ་བས་མཛེས་པ།

ཁྲི་སྲོང་ལྡེའུ་བཙན་གྱི་མཛད་རྣམ་དང་འབྲེལ་བའི་

བདུད་རྩིའི་རོལ་མཚོ་ལོངས་སུ།

སྤྱོད་པའི་ཀླུ་ཆེན་ནོར་བུའི་མཛོད་ཀྱིས་ཕྱུག་འདྲ།

བསམ་ཡས་གཙུག་ལག་བརྒྱ་རྩ། ཇོ་མོ་གླིང་གསུམ་རྟེན་བཅས།

རི་རབ་གླིང་བཞི་གླིང་ཕྲན། 

བཀོད་པ་གནས་གཙང་ལྷ་ཡི་སྤྱན་གྱིས་གཟིགས་འདྲ།

རྒྱལ་སྲས་སྐུ་མཆེད་སེམས་དཔའ། རིགས་བཟང་ཚོགས་ཀྱིས་བསྐོར་བ།

ཆབ་སྲིད་ཆུ་བོའི་རྒྱུན་བཞིན། 

འདྲེན་པའི་མངའ་བདག་ཚངས་པ་ལྷ་ཡིས་བསྐོར་མཚུངས།

རྗེ་འབངས་ལོ་པཎ་ཚོགས་པའི། ཆེ་བ་བོད་མིའི་བསོད་ནམས།

གསེར་གྱི་ཤིང་རྟས་ལྗོངས་འདིར། 

དྲངས་པ་མཁྱེན་པར་མཛོད་ཅིག་དཀར་ཕྱོགས་ལྷ་མི།

བཀྲ་ཤིས་ཕྱོགས་ལས་རྣམ་རྒྱལ། ཉི་མ་ཤར་བས་སྐྱིད་དོ།

དེ་རིང་འདོད་རྒུའི་རྟེན་འབྲེལ། 

ཟླ་བ་ཡར་ངོའི་ཚེས་ཀྱིས་གང་བ་དགའ་འོ།

ཉི་ཟླ་མི་འབྲལ་ཚོགས་པ། རྒྱུ་སྐར་དབུས་ན་མཛེས་སོ།

བཀྲ་ཤིས་དགའ་སྟོན་ལྷ་ཡི། 

མེ་ཏོག་ཆར་དུ་བབས་པས་ཕྱོགས་དུས་ཀུན་ཁྱབ།

མི་མཐུན་གཡུལ་ལས་རྣམ་པར། རྒྱལ་བའི་ཆོས་ཀྱི་ཆབ་སྲིད།

སྲིད་མཐའི་བར་དུ་མི་འགྱུར། 

གངས་ཅན་བོད་ཀྱི་གླུ་གཞས།

རྟག་ཏུ་བརྟན་ཅིང་ལྷུན་གྱིས་འགྲུབ་པར་གྱུར་ཅིག

འདིར་སྨྲས་པ།

	 རྒྱལ་བའི་བསྟན་དང་རིག་གནས་གོང་འཕེལ་སླད།།

	 ལོ་པཎ་རྣམས་ཀྱིས་བཀའ་བསྟན་བསྒྱུར་པ་དང།།

	 བོད་ལྗོངས་མངའ་ཐང་རྒྱས་པའི་འཕྲིན་ལས་ཅན།།

	 འཇམ་དབྱངས་རྣམ་སྤྲུལ་ཁྲི་སྲོང་རྟག་ཏུ་འདུད།།

ཁྲི་རལ་པ་ཅན་གྱི་མཛད་རྣམ་དང་འབྲེལ་བའི་གཞས

༄༅། །བོད་རྒྱལ་ཞེ་གཅིག་པ་ཁྲི་རལ་པ་ཅན་གྱི་མཛད་རྣམ་

དང་འབྲེལ་བའི་གཞས་ཚིག་ཁག

		  ༡༽	 གངས་ལྗོངས་ནོར་འཛིན།

		  ༢༽	 རང་དབང་གཤོག་རླབས།

		  ༣༽	སྐ ལ་བཟང་དགའ་སྟོན།

		  ༤༽	 གཅེས་པའི་ནོར་བུ།

		  ༥༽	 ལུགས་གཉིས་ཟུང་འབྲེལ།

		  ༦༽	 མཛད་པའི་རླབས་ཕྲེང།

		  ༧༽	 ཆོས་ཀྱི་གླེགས་བམ།

		  ༨༽	 མེ་ཏོག་ཆུན་པོ།

		  ༩༽	 རང་གཞུང་གཅེས་འཛིན།

		  ༡༠༽	 དར་གྱི་གོས་རྒྱན།

		  ༡༡༽	 གསེར་གྱི་དཔལ་བེའུ།

		  ༡༢༽	 རྡོ་རྗེ་བྲོ་གར།

		  ༡༣༽	 ཆོལ་གསུམ་མི་རིགས།

གངས་ཅན་བོད་ཀྱི་གླུ་གཞས།

གངས་ལྗོངས་ནོར་འཛིན།

གངས་ལྗོངས་ནོར་འཛིན་དག་པའི་མཁའ་དབྱིངས། 

མཛེས་པའི་རྒྱན་གཅིག་ཆོས་ཀྱི་རྒྱལ་པོ་ཁྲི་ལྡེ་རལ་པ་ཅན་གྱི་གཟི་བྱིན།

ཉི་མའི་འོད་སྣང་དེང་འདིར་འཆར་རོ།

སྐལ་བཟང་རྫོགས་ལྡན་གསར་པའི་དཔལ་ཡོན།

མ་ལུས་གཅིག་ཏུ་སྤུངས་པའི་བྱེད་པོ།

གངས་ལྗོངས་སྐྱེ་བོའ་ིལགེས་བྱས་མཐུ་དཔལ་ཡོངས་སུ་རྒྱས་པའ་ིདཔལ་ལས་འཁྲུངས་ས།ོ

ལུགས་གཉིས་ཟུང་འབྲེལ་ཆབ་སྲིད་སྲོལ་བཟང།

སྲིད་པའི་ཁོངས་ལས་ཡོངས་སུ་བརྡལ་ཞིང།

དགེ་བཅུའི་ཁྲིམས་ཀྱི་རྫོགས་ལྡན་སྣང་བས།

བདེ་སྐྱིད་དཔལ་ཡོན་དར་ལ་དྲགས་སོ།

རང་དབང་གཤོག་རླབས།

མཐོན་པོ་དགུང་སྔོན་དབྱིངས་ཀྱི། ཆུ་འཛིན་སྤྲིན་དཀར་ལམ་ནས།

ཡ་མེད་མཁའ་ལྡིང་ཁྱུང་ཆེན། ལྟོ་འགྲོའི་བཅུད་ཀྱིས་མྱོས་པས།

དཔའ་རྔམས་སྒྲ་སྐད་སྒྲོག་བཞིན། བསིལ་མ་རླུང་དང་འགྲོགས་ནས།

གླིང་བཞིར་ཡུད་ཀྱིས་བགྲོད་པའི། རང་དབང་གཤོག་རླབས་སྒྱུར་ཏོ། 

ཡངས་པའི་ནོར་འཛིན་ཁྱོན་ལ། དཔྱིད་ཀྱི་དཔལ་མོ་བཞད་ཚེ།

རྐང་དྲུག་གཞོན་ནུའི་ཚོགས་རྣམས་ཀྱིས། རྩི་བཅུད་དྲི་བསུང་འཐུང་ཞིང། 

ཁྲི་རལ་པ་ཅན་གྱི་མཛད་རྣམ་དང་འབྲེལ་བའི་གཞས

བདེ་བའི་བཅུད་ཀྱིས་མྱོས་ཏེ། པད་མའི་གཉེན་དང་འགྲོགས་ནས།

སྙན་པའི་གླུ་དབྱངས་སྒྲོག་ཅིང། རང་དབང་གཤོག་རླབས་སྒྱུར་ཏོ།

སྐྱིད་པའི་གངས་ཅན་ཞིང་དུ། ཟླ་མེད་ཆོས་རྒྱལ་ལོ་པཎ།

ཆོས་སྲིད་ཉི་ཟླའི་འོད་ཀྱིས། འཛམ་གླིང་ཡོངས་ལ་ཁྱབ་ཚེ།

བོད་འབངས་གཞོན་ནུའི་ཚོགས་ཀྱིས། དགའ་བའི་གླུ་དབྱངས་སྒྲོག་ཅིང།

བསྟོད་པའི་མཆོད་སྤྲིན་འབུལ་ལོ།

རྒྱལ་ཀུན་མཐུ་སྟོབས་གསང་བའི་བདག་པོ་མཆོག མི་རྗེའི་ཚུལ་འཛིན་མངའ་བདག་

ཁྲི་རལ་ཞེས། སྙན་པའི་བ་དན་སྲིད་རྩེར་གཡོ་བ་དང་། ཆབས་ཅིག་རྒྱལ་ཐབས་

གསེར་ཁྲིར་དགྱེས་བཞུགས་པར། ཡིད་འཕྲོག་ལྷ་ཡ་ིན་ེགུའ་ིགཞོན་ནུ་ཚོགས། མཛེས་

པའི་བྲོ་གར་སྙན་པའི་གླུ་དབྱངས་ཀྱིས། མཆོད་པ་ཡིན་གྱི་ཆོས་རྒྱལ་རབ་མཉེས་ཤིང། 

དགེ་ལེགས་བྱེ་བའི་ཚོགས་གཉིས་སྤེལ་ལ་སྤྲོ།

སྐལ་བཟང་དགའ་སྟོན།

རྒྱ་གར་འཕགས་ཡུལ་ཤར་རིའི་ཕྲག་ནས། ས།ཽ མཁན་ཆེན་ཉི་མའི་དཀྱིལ་འཁོར་ཤར་ཏེ།

གངས་ལྗོངས་ཐུབ་བསྟན་པད་མོའ་ིཚལ་ཆནེ། ས།ཽ སླར་ཡང་འདབ་སྟོང་ཡོངས་སུ་བཞད་ད།ོ

ཨེ་མ་སྐལ་བཟང་དགའ་སྟོན་གསར་པའི། ས།ཽ ངོ་མཚར་དཔལ་ཡོན་འབུམ་གྱི་ཟེར་ཕྲེང།

གླིང་བཞི་ཀུན་ལ་ཡོངས་སུ་འཕྲོས་པས། སཽ། བདེ་སྐྱིད་བསྟན་པ་རྒྱ་ཆེར་དར་རོ།

འཛམ་བུས་མཛེས་པའི་གླིང་འདིར། དམ་ཆོས་ཉི་མ་ཤར་ནས།

འགྲོ་ཀུན་བདེ་བས་ཚིམས་པའི། སྐལ་བཟང་དུས་སྟོན་ཤར་སོང།

གངས་ཅན་བོད་ཀྱི་གླུ་གཞས།

མངའ་བདག་ཐུགས་བསྐྱེད་བཙན་པོས། རྫོགས་ལྡན་མགྲོན་དུ་བཀུག་ནས།

གངས་ཅན་བོད་ཀྱི་ཆབ་འབངས། གཏན་བདེའི་དཔལ་ལ་སྦྱར་སོང།

ལྷར་བཅས་སྐྱེ་རྒུའི་མཆོད་སྡོང། མཁན་ཆེན་ཛི་ན་མི་ཏྲ།

རྒྱ་གར་འཕགས་པའི་ཡུལ་ནས། བོད་དུ་བྱོན་པ་ལེགས་བྱུང།

ཡབ་མེས་ཆོས་ཀྱི་རྒྱལ་པོའི། ཕྱག་རིས་རྒྱལ་བའི་བསྟན་པ།

གངས་ཅན་བོད་ཀྱི་ལྗོངས་སུ། སླར་ཡང་དར་རྒྱས་འཛུགས་བསྐྲུན།

གླིང་བཞི་ལྷ་དང་བཅས་པའི། སྐྱེ་རྒུའི་འདྲེན་པའི་མཆོག་གྱུར།

ཐུབ་པའི་རྒྱལ་ཚབ་ཆེན་པོར། སྒོ་གསུམ་སྙིང་ནས་འདུད་དོ།

གཅེས་པའི་ནོར་བུ།

འཛམ་གླིང་ས་ཡི་གོང་བ་རུ། སོ་ཡ་ལ། ཁོར་ཡུག་གངས་རིས་བསྐོར་བའི་ཞིང།

ས་ིཅ་ིདང་འབ་ིཅ།ི ཡདི་འཕྲོག་ཉམས་དགའ་ིབཀདོ་པ་འད།ི ང་ཚའོ་ིབདོ་ལྗོངས་རྒྱལ་ཁབ་རདེ།

གསང་བདག་ཁྲི་ལྡེ་སྲོང་བཙན་གྱི། རྨད་བྱུང་ཐུགས་བསྐྱེད་བླ་མེད་ཀྱིས།

འཕགས་ཡུལ་མཁས་དབང་པཎ་ཆེན། ཞིང་འདིར་ཕེབས་པ་བཀའ་དྲིན་ཆེ།

འཛམ་གླིང་གཞན་ན་མེད་པའི་ཆོས། ཕན་བདེ་མ་ལུས་འབྱུང་བའི་གནས།

འདི་ཕྱི་གཏན་དུ་དགེ་བའི་མཆོག ལུགས་གཉིས་ཟུང་འབྲེལ་ཆབ་སྲིད་འདི།

བསམ་འཕེལ་ནོར་བུ་ལས་ལྷག་པའི། སྲོག་ལྟར་གཅེས་པར་ཅིས་མི་འཛིན།

ཆོས་རྒྱལ་མཆོག་དང་ལོ་པཎ་རྣམས། བཀའ་དྲིན་ཆེའོ་གུས་པས་བསྟོད།

དགའ་འོ་སྐྱིད་དོ་བོད་འབངས་གཞོན་ནུ་ཕོ་མོ། ཨ་ཡེ། མཛེས་པའི་རྒྱན་སྤྲས་མཚར་

ཁྲི་རལ་པ་ཅན་གྱི་མཛད་རྣམ་དང་འབྲེལ་བའི་གཞས

བའི་ལུས་ཀྱི་རྣམ་འགྱུར། 

སྙན་འཇེབས་ངག་གི་དྲི་ཟའི་པི་ཝང་ལྟ་བུའི། དགའ་བའི་གླུ་ལེན་སྐྱིད་པའི་བྲོ་ཞིག་

བརྡུངས་སོ། 

ཨ་ལ་ལ་ཞེས་གླུ་བྲོའི་མཆོད་པ་འབུལ་ལགས། ཨ་ཧོ། ཆོས་དབྱིངས་བདེ་བ་ཆེན་

པོར་རོལ་ཅིག 

ལུགས་གཉིས་ཟུང་འབྲེལ།

རྒྱལ་བས་བསྔགས་པའི་ཞིང་མཆོག ཁ་བ་ཅན་གྱི་ལྗོངས་སུ།

འཕགས་ཆེན་སེམས་དཔའི་སྒྱུ་འཕྲུལ། ཡབ་མེས་ཆོས་རྒྱལ་གོང་མའི།

རྒྱལ་བསྟན་ནོར་བུའི་བང་མཛོད། ནོར་བུའི་བྱི་དོར་མཛད་པོ།

གསང་བདག་ཁྲི་རལ་མཆོག་དང། འཕགས་ཡུལ་པཎ་ཆེན་གསུམ་གྱིས།

མདོ་སྔགས་རིག་གཞུང་སོ་སོར། མ་འཁྲུགས་བམ་པོ་ལེའུ།

ཚིག་དོན་དག་ཐེར་དཀར་ཆག སྐད་གསར་བཅད་དེ་བཅོས་ཤིང།

གསེར་གྱི་ཡང་ཞུན་ལྟ་བུའི། དྲི་མེད་རྒྱལ་བསྟན་སྤེལ་བར། 

ཡི་རང་མེ་ཏོག་བསྙིལ་ཞིང། གུས་བསྟོད་གླུ་དབྱངས་འབུལ་ལོ།

ལར་ཆོས་སྲིད་ཀྱི་སློབ་སྦྱོང་ལ་བརྩོན། ཡ་རབས་སྤྱོད་རང་རིགས་སྐྱོངས།

འདི་ཕྱི་དགེ་བའི་ལས། ཉིན་མཚན་ཀུན་ཏུ་སྒྲུབ་པར་མཛོད།

གངས་ཅན་བོད་ཀྱི་གླུ་གཞས།

མཛད་པའི་རླབས་ཕྲེང།

སོ། ཡབ་མེས་ཆོས་ཀྱི་རྒྱལ་པོ་གོང་མ་རྣམས། སྲོང་བཙན་ཁྲི་སྲོང་གཉིས་ཀྱིས་ཐོག་

དྲངས་པས། སོ། ཐུགས་བསྐྱེད་མཛད་པའི་རླབས་ཕྲེང་མུ་ཏིག་ལས། གངས་ཅན་

ལྗོངས་འདིར་བསོད་ནམས་དཔལ་དུ་གཡོས།

ལགས་ཞུས་པས་བདེ་སྐྱིད་ལགས། སྐྱེ་རྒུའི་བདེ་སྐྱིད་འབྱུང་གནས།

སྐལ་བཟང་ལགས། མགོན་སྐྱབས་དམ་པ། དམ་པའི་ཆོས་ཀྱི་ནོར་བུ།

མེ་ཏོག་ལགས། མགོན་སྐྱབས་དམ་པ་དམ་པའི་ཆོས་ཀྱི་ནོར་བུ།

ལགས་ཞུས་པའི་བདེ་སྐྱིད་ལགས། གངས་ཅན་བོད་ཀྱི་ལྗོངས་འདིར།

སྐལ་བཟང་ལགས། མགོན་སྐྱབས་དམ་པ་དྲང་ལ་ཐུགས་དགོངས་གཏད་ནས།

མེ་ཏོག་ལགས། མགོན་སྐྱབས་དམ་པ་དྲང་ལ་ཐུགས་དགོངས་གཏད་ནས།

ལགས་ཞུས་པའི་བདེ་སྐྱིད་ལགས། སྨན་ལྗོངས་བོད་ཀྱི་ཡུལ་འདིར།

སྐལ་བཟང་ལགས། མགོན་སྐྱབས་དམ་པ་སྔོན་ན་མེད་པའི་མཆོག་གྱུར།

མེ་ཏོག་ལགས། མགོན་སྐྱབས་དམ་པ་སྔོན་མེད་མཁས་པའི་མཆོག་གྱུར།

སོ། འཇམ་དབྱངས་མི་ཡི་སེར་གེའི་རྣམ་རོལ་ལས། བློན་ཆེན་ཐུ་མིས་གཙོས་པ་

མཁས་པའི་དབང།

སྔོན་བྱོན་ལོ་པཎ་མང་པོས་དཀའ་སྤྱད་སྙིང་རུས་ཆེན་པོས། ཐག་རིང་བཤུལ་ལམ་

བརྟོལ་ནས།

སྐལ་བཟང་ལགས། ཚ་གྲང་ངལ་བ་སྤྱད་དེ། རྒྱ་གར་འཕགས་པའི་ཡུལ་དུ། པཎ་གྲུབ་

མང་པོ་བསྟེན་ཏེ།



  25  

ཁྲི་རལ་པ་ཅན་གྱི་མཛད་རྣམ་དང་འབྲེལ་བའི་གཞས

སྐལ་བཟང་ལགས། ཕ་ཡུལ་བོད་དུ་ལྡོག་ནས། བཀའ་བསྟན་མང་པོ་བསྒྱུར་བར། 

མངའ་བདག་ཆོས་ཀྱི་རྒྱལ་པོའི། 

སྐལ་བཟང་ལགས། འཕྲིན་ལས་ཉི་ཟེར་འབུམ་གྱིས། བསྟན་པའི་པད་ཚལ་བཞད་

ཕྱིར། སླར་ཡང་ལོ་པཎ་མང་པོས།

སྐལ་བཟང་ལགས། བཀའ་བསྟན་བསྒྱུར་ཏེ་དག་ཐེར་བམ་གྲངས་དཀར་ཆག་བཟོས་

ནས། 

སྐལ་བཟང་དགའ་སྟོན་དར་གྱུར་ཅིག སྐལ་བཟང་ལགས།

ཆོས་ཀྱི་གླེགས་བམ།

རྒྱ་མཚོ་བྲི་ཞིང་སཱ་ལའི་ནགས་ཚལ་ལྗོངས། གངས་ཀྱི་རི་བོས་བསྐོར་བའི་གངས་

ཅན་བོད།

བདག་གིར་སྐྱོང་མཁན་ཕྱག་ན་པད་མོ་ཡིན། ཧོ་ཡ་སེ། 

བྱང་སེམས་སྤྲེལ་སྲིན་རིགས་ལས་ཡོངས་ཆད་པའི། བོད་དང་བོད་ཆེན་སྤུན་ཟླ་འདི་

རྣམས་སོ། 

རིགས་ཀྱི་མྱུ་གུ་བྱང་སེམས་འཕགས་པར་འདུད།

རྗེ་ཡི་ཐོག་མ་གཉའ་ཁྲི་ནས་བཟུངས་ཏེ། ཡབ་མེས་གོང་མའི་མཛད་པའི་ཕྱག་རྗེས་ལ།

ཆོལ་ཁ་གསུམ་གྱི་བོད་མིས་གུས་པས་བསྟོད། ཧོ་ཡ།

མཁར་གྱི་ཐོག་མར་ཡུམ་བུ་བླ་སྒང་བརྩིགས། ནམ་མཁར་སྒྲ་གྲགས་ཆོས་ཀྱི་གླེགས་

བམ་བབས།

གངས་ཅན་བོད་ཀྱི་གླུ་གཞས།

ངོ་མཚར་རྨད་བྱུང་ཅན་ལ་གུས་པས་བསྟོད། ཧོ་ཡ།

སྒྲ་བསྒྱུར་བམ་གྲངས་ལེའུ་དཀར་ཆག་སོགས། ཡང་དག་དག་ཐེར་གསེར་སྦྱངས་

བཙོ་མ་ལྟར།

ལེགས་པར་བསྐྲུན་པའི་བྱེད་པོ་ཁྱེད་ལ་འདུད། ཧོ་ཡ།

རབ་བྱུང་སྡེ་དང་སྔགས་འཆང་གོས་དཀར་སྡེ། དབུ་ཡི་རལ་པ་དར་སྟེང་གདན་དྲངས་ཀྱི།

མཛད་པའི་ཕུལ་བྱུང་ཁྱེད་ལ་གུས་པས་བསྟོད། ཧོ་ཡ།

ཞི་དྲག་ཁྲིམས་གསུམ་འབངས་ཀྱི་སྤྱི་མི་ཡོངས་ཀུན་འདུད་ནས། 

བསམ་པ་རེ་དཀར་བྱུང་ལ་ཡ་སེ་སེམས་པ་རེ་སྐྱིད་བྱུང་ལགས།

རྒྱལ་ཁྲིམས་ཆེན་པོ་གྲོས་མོལ་མཛད་ནས་གཏན་ལ་ལེགས་པར་བཀོད།

བསམ་པ་རེ་དཀར་བྱུང་ལ་ཡ་སེ་སེམས་པ་རེ་སྐྱིད་བྱུང་ལགས།

སྤྱི་འཚོ་དྲང་སྙོམས་ལྷུག་པོར་འཇོ་བའི་བཀའ་དྲིན་ཅན་ལ་བསྟོད།

བསམ་པ་རེ་དཀར་བྱུང་ལ་ཡ་སེ་སེམས་པ་རེ་སྐྱིད་བྱུང་ལགས།

སྐལ་བཟང་རྫོགས་ལྡན་གསར་པའི་གོ་འཕང་བོད་ལྗོངས་ཡོངས་ལ་ཐོབ།

བསམ་པ་རེ་དཀར་བྱུང་ལ་ཡ་སེ་སེམས་པ་རེ་སྐྱིད་བྱུང་ལགས།

སྐྱིད་པའི་གར་འཁྲབ་དགའ་བའི་གླུ་ལེན་བསྟོད་ཚིག་གིས་བརྒྱན།

བསམ་པ་རེ་དཀར་བྱུང་ལ་ཡ་སེ་སེམས་པ་རེ་སྐྱིད་བྱུང་ལགས།

འཛུམ་པའི་བཞིན་རས་གུས་པའི་རྣམ་འགྱུར་ངོ་མཚར་རྨད་དུ་བྱུང།

བསམ་པ་རེ་དཀར་བྱུང་ལ་ཡ་སེ་སེམས་པ་རེ་སྐྱིད་བྱུང་ལགས།

མཛད་པའི་རྣམ་ཐར་བསམ་གྱིས་མི་ཁྱབ་བརྗོད་དུ་མི་ལང་བར།

ཁྲི་རལ་པ་ཅན་གྱི་མཛད་རྣམ་དང་འབྲེལ་བའི་གཞས

བསམ་པ་རེ་དཀར་བྱུང་ལ་ཡ་སེ་སེམས་པ་རེ་སྐྱིད་བྱུང་ལགས།

ཆོས་ཀྱི་རྒྱལ་པོ་ཆེན་པོ་ཁྱེད་ལ་རབ་ཏུ་གུས་པས་བསྟོད།

བསམ་པ་རེ་དཀར་བྱུང་ལ་ཡ་སེ་སེམས་པ་རེ་སྐྱིད་བྱུང་ལགས།

མེ་ཏོག་ཆུན་པོ།

རབ་དཀར་ལྷ་ཡི་གོས་ཡུག་དང། རབ་མཛེས་མེ་ཏོག་ཆུན་པོ།

ལག་ཟུང་གིས་མཉམ་དུ་བཏེགས་ཏེ། མངའ་བདག་ཁྲི་རལ་མཆོག་དང།

དམག་དཔོན་ཆེན་པོ་ཞང་བཅས་སྤྲུལ་པའི་ཆོས་རྒྱལ་བློན་ཚོགས་རྣམས་ལ།

ངེད་ཅག་མཛེས་སྡུག་གཞོན་ནུའི་སྡེ། མཆོར་ཟབ་རྒྱན་གྱིས་སྤྲས་ཏེ།

སྙན་འཇེབས་དང་ལྡན་པའི་དབྱངས་དང་བཅས། དགའ་སྐྱིད་ཀྱི་བྲོ་ཞིག་འཁྲབ་བོ།

ཟླ་མེད་ཆེན་པོ་དང། དཔའ་བོ་ཞང་གི་སྟག་བཙན་ཟུང།

ནག་པོའི་རྒྱ་ལས་རབ་རྒྱལ་ཏེ། འཛམ་གླིང་ན་མེད་པའི་རྒྱལ་བློན།

ཆོས་སྲིད་ཟུང་འབྲེལ་གྱི་མཛད་བཟང་གཞན་ན་མེད་པའི་ཁྱད་ཆོས།

འཛིན་སྐྱོང་སྤེལ་བའི་ཐབས་ལ་བརྩོན། རྒྱལ་བསྟན་དར་བའི་རྟེན་འབྲེལ་ཞུ།

རྒྱལ་དང་དེ་སྲས་འཕགས་ཆེན་རྣམས། བསམ་བཞིན་སྤྲུལ་པའི་ཟློས་གར་བསྒྱུར།

ཡབ་མེས་ཆོས་རྒྱལ་གོང་མ་རྣམས། བཀའ་དྲིན་ཆེའོ་གུས་པས་བསྟོད།

སཱ་ལའི་ལྗོངས་འདིར་རྒྱལ་བསྟན་བསམ་འཕེལ་ནོར། ཡང་ཡང་དུ་བྱི་དོར་མཛད་པ་

ཡིས་མཚོན།

ཀུན་ལས་ལྷག་པའི་རླབས་ཆེན་མཛད་བཟང་ལ། སྙིང་ནས་དད་ཅིང་གུས་པས་ལན་

གངས་ཅན་བོད་ཀྱི་གླུ་གཞས།

བརྒྱར་བསྙེན།

མཁྱེན་པ་ཆེན་པོས་ཆོས་སྲིད་མཐའ་དག་གཟིགས། བརྩེ་ཆེན་ཐུགས་རྗེས་བོད་

འབངས་བུ་བཞིན་སྐྱོང།

མཐུ་སྟོབས་ཆེན་པོས་ཕ་རོལ་གཡུལ་ལས་རྒྱལ། མངའ་བདག་ཁྲི་རལ་དབུ་འཕང་

སྲིད་རྩེར་བསྟོད།

བོད་རྒྱའི་ས་མཚམས་དབྱེ་བའི་རྡོ་རིང་བཙུགས། ནམ་ཡང་མི་འགྱུར་རྡོ་རྗེ་ཕ་ལམ་

བཞིན།

ནག་ཕྱོགས་ཕམ་ཞིང་དཀར་ཕྱོགས་རབ་རྒྱས་པའི། ལུགས་ཟུང་ཆབ་སྲིད་ནུབ་མེད་

འབར་བར་ཤོག

རང་གཞུང་གཅེས་འཛིན།

ཨེ་མ་ལན་གཅིག་གསོན་དང། གཡུལ་ལས་རྣམ་པར་རྒྱལ་བའི་མངའ་བདག་ཆོས་ཀྱི་རྗེ།

བོད་རྒྱའ་ིས་མཚམས་མནའ་ཡིག་ཆིངས་བཀོད་རྡོ་རིང་བཙུགས། བོད་མིའ་ིཡིད་ལ་འཛིན།

རང་དབང་རང་བཙན་ཕ་མེས་རྒྱལ་ཁབ་རང་བཞིན་ཀླ་ཀློས་བཟས་ཏེ།

རང་རིགས་རྩ་བརླག་ཏུ་གཏོང་བའི་བྱེད་ངན་སྔ་ན་མ་གྲགས།

རང་ཚོའི་སྙིང་དབུས་སུ་བཅང་སྟེ། རང་ཡུལ་བཙན་སྒྲོལ་ལ་འབད་ཅིག

རང་མགོན་འདི་ཕྱིའི་འདྲེན་མཆོག་ཆེན་པོས། རང་དབང་ཆོས་སྲིད་སྲོལ་བཟང་གིས།

རང་རིགས་བདེན་པའི་ལམ་དུ་འཁྲིད་མཛད་འོག རང་འོག་བློ་རྩེ་གཅིག་བསྒྲིལ།

རང་ཡུལ་རང་བཙན་ལ་འབད་ཅིག རངཉིད་གཅིག་བུའི་བསམ་ཆུང་མ་འཛིན།

ཁྲི་རལ་པ་ཅན་གྱི་མཛད་རྣམ་དང་འབྲེལ་བའི་གཞས

རང་བས་གཞན་གཅེས་ཞེས་པའི། རང་ཚོའི་སྟོན་པའི་གདམས་ཟབ་ཡིད་ཀྱི་ཐིག་

ལེར་བཀོད་དེ།

རང་ལུས་སྦྱིན་པའི་མ་ལྟར་རང་གཞུང་གཅེས་འཛིན་གྱིས་ཤིག 

ཨེ་མ་ལན་གཅིག་གསོན་ལགས། མཛད་པའི་ཕྱག་རྗེས་ཆོས་རྒྱལ་ཀུན་ལས་ཆེས་

ལྷག་པའི།

མངའ་བདག་ཁྲི་ལྡེ་སྲོང་བཙན་ཡོངས་སུ་གྲགས་པ་དེ་བོད་མིའི་ཡིད་ལ་འཛིན།

དར་གྱི་གོས་རྒྱན།

གདོང་ལྔས་བཏེགས་པའི་ཁྲི་སྟེང་རིན་ཆེན་དར་ཟབ་གསོལ་བའི།

གངས་ལྗོངས་སྐྱེ་བོའི་གཙུག་རྒྱན་ཆོས་རྒྱལ་མངའ་བདག་ཁྲི་རལ།

ཐུགས་བསྐྱེད་མཛད་པའི་ཕུལ་བྱུང་ལུགས་གཉིས་སྐྱོང་བའི་མགོན་པོ།

གཡས་སུ་རབ་བྱུང་ཆོས་གོས་ངུར་སྨྲིག་མདོག་གིས་མཛེས་ཤིང།

མདོ་སྡེའི་སྡེ་སྣོད་འཛིན་པའི་འདུས་སྡེ་ཞིག་རང་ཚུགས་འདུག 

གཡོན་དུ་ཀ་དག་རྫོགས་ཆེན་རིམ་གཉིས་སྐྱོང་བའི་རྣལ་འབྱོར།

སོས་བྲལ་གོས་དཀར་སྔགས་ཀྱི་འདུས་སྡེ་ཞིག་ཀྱང་ཚུགས་འདུག

མདུན་གྱི་གྲལ་དུ་བཞུགས་པའི་འཕྲིན་ལས་སྐྱོང་བའི་ནང་བློན།

རྒྱལ་ཐབས་སྲི་ཞུའི་བགྱི་བར་ལྷག་བསམ་དཀར་བཞིན་བརྩོན་འདུག

བཞུགས་གྲལ་འདི་རུ་འཛོམས་པའི་ཆོལ་གསུམ་བོད་རིགས་སྤུན་ཟླ།

ལྷག་བསམ་དུང་ལས་དཀར་ཞིང་བཟོད་སྲན་ལྕགས་ལས་བསྲ་པས།

གངས་ཅན་བོད་ཀྱི་གླུ་གཞས།

མཛའ་བརྩེའི་མཐུན་སྒྲིལ་ཆེན་པོས་བགོ་སྐལ་ཞབས་འདེབས་སྒྲུབ་བཞིན།

ལུགས་གཉིས་ཟུང་ལྡན་རྒྱལ་ཁབ་འཛུགས་བསྐྲུན་བྱེད་ལ་སྤྲོ་ལགས།

སྡེ་བཞིའི་དགེ་མཚན་འབར་བའི་ཁ་བའི་ལྗོངས་ཀྱི་རྒྱལ་ཁབ།

ཕྱོགས་ལས་རྣམ་པར་རྒྱལ་བའི་བཀྲ་ཤིས་དགའ་སྟོན་མདུན་སར།

བོད་རིགས་སྐྱེ་བོ་ཀུན་གྱིས་རྫོགས་ལྡན་གླུ་དབྱངས་འབུལ་ལོ།

གསེར་གྱི་དཔལ་བེའུ།

ངོ་མཚར་སྣང་བ་འབུམ་འཕྲོ་བའི། བཀྲ་ཤིས་བྲོ་ཡི་དོ་ར་འདིར།

སྨིན་ལེགས་ལུས་ཕྲའི་གར་མཁན་མ། ཉ་རྒྱས་བཞིན་གྱི་དཀྱིལ་འཁོར་ལ།

མཆུ་སྒྲོས་པད་མ་རཱ་གའི་མདངས། ཨུཏྤ་ལ་ཡི་དྲི་བསྲུང་འཐུལ། 

རིན་ཐང་བྲལ་བའི་རྒྱན་གྱིས་བརྒྱན། འཛུམ་ཟེར་ཟུར་མིག་ཕྱོགས་བཅུར་གཡོ།

འཁྲི་ཤིང་རླུང་གིས་བསྐྱོད་འདྲའི་སྐེད། མཉེན་ལྕུག་ལྡེམ་ལྡེམ་ཁྱུག 

འོ་ལེགས་སོ། པད་མའི་ཡལ་ག་བསྐྱོད་འདྲ་བའི།

འཇམ་མཉེན་ལག་ཟུང། ཡིད་འཕྲོག་གི་ཕྱག་རྒྱ་སྣ་ཚོགས་ཅི་ཡང་བསྒྱུར།

ཡིད་ཅན་བརྟན་པ་འཕྲོག་བྱེད་པའི། སྒེག་བཞད་རྣམ་འགྱུར་གྱི།

འོ་ལེགས་སོ། མཚར་སྡུག་ལྟ་བས་ཆོག་མི་ཤེས།

སྙན་ཅིང་མཛེས་པའི། གླུ་དབྱངས་ཀྱིས་དགའ་བའི་སེམས་པ་ཅི་ཡང་སྟེར།

མཛེས་སྡུག་གཞོན་ནུའི་གར་བསྒྱུར་བས། དབྱིངས་ནས་ཡེ་ཤེས་སེམས་དཔའ་དགྱེས།

ཡིད་ཅན་མ་ལུས་དགའ་ཞིང་མགུ། བཀྲ་ཤིས་དོན་ཀུན་ལྷུན་གྱིས་གྲུབ།

ཁྲི་རལ་པ་ཅན་གྱི་མཛད་རྣམ་དང་འབྲེལ་བའི་གཞས

དེང་འདིར་མངའ་བདག་ཁྲི་རལ་མཆོག སྤྲུལ་པའི་རྒྱལ་བློན་འཁོར་བཅས་སོགས།

གནས་འདིར་འཛོམས་པའི་སྟོན་འཁོར་ལ། གླུ་བྲོ་གར་གྱི་མཆོད་པ་འདི།

རྟེན་འབྲེལ་སྒོ་བརྒྱ་འབྱེད་ཕྱིར་འབུལ། ཆོས་སྲིད་མངའ་ཐང་རྒྱས་ཕྱིར་འབུལ།

སྐྱིད་པའི་དགའ་སྟོན་ཞུ་ཕྱིར་འབུལ། ངོ་མཚར་བཀའ་དྲིན་གསབ་ཕྱིར་འབུལ།

རྒྱལ་ཀུན་མཁྱེན་བརྩེ་སྒྱུ་འཕྲུལ་གར། ཡབ་མེས་ཆོས་རྒྱལ་གོང་མ་ལས།

ལྷག་པའི་རླབས་ཆེན་མཛད་བཟང་ལ། དགའ་ཞིང་གུས་བཏུད་མཆོད་སྤྲིན་འབུལ།

སྐལ་དུས་བཟང་སྟོན་འདི་ཉིད་ཀྱིས། འཛམ་གླིང་མ་ལུས་མཛེས་བྱས་ཤིང།

དགེ་ལེགས་བྱེ་བའི་འབྱུང་གནས་ཆེ། ལུགས་གཉིས་ཆབ་སྲིད་རྒྱས་པར་སྨོན།

རྡོ་རྗེ་བྲོ་གར།

སྤྲུལ་པའི་ཆོས་རྒྱལ་ཆེན་པོ། གསང་བདག་ཁྲི་ལྡེ་རལ་པ་ཅན།

ངོ་མཚར་རྨད་བྱུང་མཛད་རྗེས། འུ་ཤང་སྤྲུལ་པའི་ཕོ་བྲང།

འོག་གཞི་ལ་རྡོ་རྗེ་ཕ་ལམ་བརྩིགས། བར་ཁང་ལོགས་རྣམས་རིན་ཆེན་ཕ་གུའི་ར་

བས་ཡོངས་སུ་བསྐོར།

སྟེང་ཐོག་དག་ལ་ཙན་དན་ཤིང། ཁོར་ཡུག་ཀུན་ནས་མཛེས་པར་ཕུབས།

དཔེ་མེད་བཀྲ་ཤིས་དགེ་འཕེལ་གཙུག་ལག་ཁང་གི་དབུས་སུ།

ཀློག་པ་ཐོས་བསམ་འཁོར་ལོ་དང། ཐོས་དོན་ཇི་བཞིན་རང་རྒྱུད་ལ་སྒོམ་པའི་སྤོང་བ་

བསམ་གཏན་པ།

གངས་ལྗོངས་ལྷ་མི་ཀུན་གྱིས། ཚོགས་གཉིས་བསགས་པའི་སྟོན་མཆོག་བཞིན།

གངས་ཅན་བོད་ཀྱི་གླུ་གཞས།

ཆོས་རྒྱལ་ཐུགས་དགོངས་འགྲུབ་སྟེ་རྫོགས་ལྡན་དགའ་སྟོན་ཤར་སོང།

ངོ་མཚར་ལ་གླུ་བྲོའི་མཆོད་པ་འབུལ། ལུགས་ཟུང་ཆབ་སྲིད་དབྱར་མཚོ་ལྟ་བུར་རབ་

ཏུ་རྒྱས་གྱུར་ཅིག

ཀུན་གསལ་ནོར་འཛིན་ཁྱོན་ལ། ངོ་མཚར་སྐལ་བཟང་ལགས། 

དཔྱིད་ཀྱི་རྒྱལ་མོ་ཕེབས་སོང། ངོ་མཚར་གཟུགས་མཛེས་བུ་མོའི་ལུས་ལ།

སྤྲིན་དཀར་ན་བཟའ་ཀླུབ་སྟེ། བདུད་རྩིའི་ཞལ་ཆབ་བསིལ་ནས།

དབྱར་སྐྱེས་རྔ་གསང་འཁྲོལ་ཞིང། ཁུ་བྱུག་གསུང་སྙན་བསྒྱུར་བས།

རྐང་གཉིས་རྣམས་རབ་ཏུ་དགའ་བའི། ཡིད་འཕྲོག་གླུ་དབྱངས་ལྷང་ལྷང།

ཆུ་སྐྱེས་འདབ་སྟོང་བཞད་ཅིང། རྐང་དྲུག་རྒྱང་གླུ་འཐེན་པས།

འགྲོ་ཀུན་དགའ་བདེའི་ལོངས་སྤྱོད། སྐབས་གསུམ་ལྷ་དང་མཉམ་སོང།

བདེ་སྐྱིད་རྫོགས་ལྡན་བཞད་དོ།

ཆོལ་གསུམ་མི་རིགས།

དབུས་གཙང༌།

འཛམ་གླིང་ས་ཡི་ལྟེ་བ། འཕགས་ཡུལ་རྡོ་རྗེ་གདན་གྱི།

བྱང་ཕྱོགས་གངས་རིས་བསྐོར་བས། པུར་རྒྱལ་ཞིང་མཆོག་མཛེས་སོ།

མདོ་སྟོད།

སོ་འོ་ཡ། རྒྱལ་ཀུན་གསང་གསུམ་གྱི། སྒྱུ་འཕྲུལ་རིགས་གསུམ་སེམས་དཔའ།

ཁྲི་རལ་པ་ཅན་གྱི་མཛད་རྣམ་དང་འབྲེལ་བའི་གཞས

སཱ་ལ་ལང། སི་ལི་ལིང། བསམ་བཞིན་སྤྲུལ་པའི་ཟློས་གར་རིམ་པར་བསྒྱུར་བ།

སཱ་ལ་ལང། སི་ལི་ལིང། སྐབས་གསུམ་དབང་པོ་ཉེ་དབང་བསྐོར་འདྲའི་མཛེས་བྱུང། 

སོ་འོ་ཡ། གསང་བདག་ཁྲི་རལ་ཆེན་པོ། ཆོས་བློན་ལོ་པཎ་འཛོམས་པ།

སཱ་ལ་ལང། སི་ལི་ལིང། ཉ་གང་ཟླ་བ་རྒྱུ་སྐར་ཕྲེང་བས་བསྐོར་བཞིན།

སཱ་ལ་ལང། སི་ལི་ལིང། འཛམ་གླིང་ཡོངས་དང་བོད་ལྗོངས་ཀུན་ལ་མཛེས་བྱུང།

མདོ་སྨད།
དགྱེས་ཡུམ་ཁབ་ཀྱི་བཙུན་མོ། དྭངས་སྨན་ཚོགས་ཀྱིས་བསྐོར་བ།

ཟླ་ཟེར་ཕོག་པའི་གངས་བཞིན། སྤྲིན་གྱིས་འཛུམ་པས་མཛེས་བྱུང།

ཆོལ་གསུམ་མི་རིགས་ལྷན་ཅིག་ཏུ་ཞབས་བྲོ་འཁྲབ་སྐབས་ཀྱི་གཞས་ཚིག 

རབ་དཀར་གངས་རི་ཕྲེང་བས། ཁོར་ཡུག་ཀུན་ནས་བརྒྱན་པ།

ཕྱག་ན་པད་མོའི་ཞིང་དུ། རྨད་བྱུང་རྒྱལ་བའི་བསྟན་པ།

ནོར་བུའི་བང་མཛོད་ཆེན་པོ། 

གདུལ་བྱའི་བོད་རྣམས་དཔལ་དུ་སྤྲུལ་པའི་རྒྱལ་བློན་ཚོགས་དང།

མཁས་གྲུབ་ལོ་པཎ་རྣམས་ཀྱི། ངོ་མཚར་ཐུགས་བསྐྱེད་རྨད་བྱུང།

གསེར་གྱི་ཤིང་རྟ་དྲངས་པ། 

ལྷ་མི་ཀུན་གྱིས་མཁྱེན་མཛོད། ཁྱད་པར་སྤྲུལ་པའི་ཆོས་རྒྱལ།

གངས་ཅན་བོད་ཀྱི་གླུ་གཞས།

གསང་བདག་ཁྲི་རལ་ཆེན་པོ། རབ་བྱུང་ངུར་སྨྲིག་སྡེ་དང།

གོས་དཀར་ལྕང་ལོའི་སྡེ་ཡི། 

མདོ་སྔགས་བསྟན་པ་སྤེལ་བ། དཀར་ཕྱོགས་ལྷ་མིའི་བསོད་ནམས།

ཁ་ལྗོངས་ནོར་བུའི་ཞིང་འདིར། བསོད་ནམས་དཔྱིད་ཀྱི་རྒྱལ་མོའི་ལང་ཚོ་འཛུམ་པ།

འཛིན་མའི་བཞིན་ལ་ཕོག་པས། རྐང་འཐུང་ཨུཏྤལ་བཀོད་ཅིང།

ཆོས་སྲིད་ཉི་ཟླའི་འོད་ཀྱིས། འགྲོ་བློའི་མུན་པ་བསལ་ནས།

བདེ་སྐྱིད་པད་ཚལ་བཞད་དེ། ཕྱོགས་ལས་རྣམ་པར་རྒྱལ་བའི། 

བཀྲ་ཤིས་དཔལ་འབར་ཤོག་ཅིག 

ནང་ལ་དགའ་སྟོན།

མངའ་བདག་ཆོས་ཀྱི་རྒྱལ་པོའི། མཛད་པའི་རླབས་འཕྲེང་འོད་སྟོང།

གངས་ལྗོངས་སྐྱེ་འགྲོའི་བདེ་སྐྱིད། 

ཨ་ཧོ་ལ་ནི། ཡངས་པའི་ལམ་ལ་བསྐོས་སོང། 

བཀྲ་ཤིས་མཇལ་དར་རེ་འབུལ། ཨ་ཧོ་ལ་ནི་ལགས་སེ།

ཆོལ་གསུམ་བོད་མིའི་དགའ་སྟོན། ལེགས་སྐྱིད་བཀྲ་བས་བྲོ་གར།

ཆོས་རྒྱལ་ཐུགས་དགོངས་ཡོངས་འགྲུབ། 

ཨ་ཧོ་ལ་ནི། གཡུལ་ལས་རྣམ་པར་རྒྱལ་བའི། 

བཀྲ་ཤིས་མཇལ་དར་རེ་འབུལ། ཨ་ཧོ་ལ་ནི་ལགས་སེ།

ཁྲི་རལ་པ་ཅན་གྱི་མཛད་རྣམ་དང་འབྲེལ་བའི་གཞས

འདིར་སྨྲས་པ།

	 ཐུབ་པའི་བསྟན་པ་ཡུན་རིང་གནས་པ་དང།།

	 བོད་ལྗོངས་རང་དབང་གཙང་མ་རྒྱུན་གནས་ཆེད།།

	 བོད་རྒྱ་ཐ་དད་ཡིན་པའི་རྡོ་རིང་བཙུགས།།

	ཕྱ ག་རྡོར་རྣམ་སྤྲུལ་ཁྲི་རལ་རྟག་ཏུ་བཀུར།།

༄༅། །༸རྒྱལ་བ་སྐུ་ཕྲེང་བཅུ་བཞི་པ་ཆེན་པོ་བསྟན་འཛིན་རྒྱ་མཚོ་

མཆོག་གི་རྨད་བྱུང་མཛད་འཕྲིན་ལ་བསྔགས་པའི་བསྟོད་དབྱངས་ཁག

		  ༡༽	 དགའ་བསུ། 

		  ༢༽	 རྒྱལ་བའི་བརྟན་བཞུགས། 

		  ༣༽	ཕྱ ག་ན་པདྨོ། 

		  ༤༽	 ཡིད་བཞིན་ནོར་བུ། 

		  ༥༽	 ཀུན་གསལ་ཉི་མ།

		  ༦༽	 བདེ་སྐྱིད་གསར་སྐྱོང།

		  ༧༽	 དྲུག་ཅུའི་དབྱངས་ལྡན།

		  ༨༽	 མཁྱེན་པའི་ཡེ་ཤེས།

		  ༩༽	 བསྟོད་པའི་གླུ་དབྱངས།

བསྟན་འཛིན་རྒྱ་མཚོ་མཆོག་གི་རྨད་བྱུང་མཛད་འཕྲིན་ལ་བསྔགས་པའི་བསྟོ

དགའ་བསུ།

བཀྲ་ཤིས་བདེ་ལེགས་ཞུ་ལགས། བཀྲ་ཤིས་རབ་དཀར་ལྷ་ཡི་དར། 

དྲི་མ་མེད་པ་གཙང་ཞིང་ལེགས་པ་འདི་མཛའ་བརྩེས་ཁྱེད་ལ་འབུལ།

ཡིད་དགའ་ཞིང་གུས་པས་དགའ་བསུ་ཞུ་ལགས།

ཡིད་འོང་པདྨ་དཀར་པོ། མ་བཅོས་རང་བཞིན་ལྷ་ཡི་རྫས། 

ངོ་མཚར་རྨད་བྱུང་དོན་དང་ལྡན་པ་འདི་དགའ་ཞིང་སྤྲོ་བས་འབུལ།

ཡིད་དགའ་ཞིང་གུས་པས་དགའ་བསུ་ཞུ་ལགས།

པི་ཝང་གླིང་བུའི་སྒྲ་དབྱངས་དྲུག་ལྡན་རོལ་མོའི་ཆ་ཤས་རྫོགས།

ཡིད་འཕྲོག་གཞོན་ནུའི་ཕྲེང་བ་བསྟར་བསྒྲིགས་འདི་རང་གར་མ་ལགས་པས།

ཡིད་དགའ་ཞིང་གུས་པས་དགའ་བསུ་ཞུ་ལགས།

གདུང་དྲུག་མིའུའི་རིགས་མྱུག་བསིལ་ལྡན་བོད་ཀྱི་ཡིད་ཅན་རྣམས།

ཆསོ་སྲིད་ལུགས་གཉསི་དར་བའ་ིགཙང་མའ་ིརྒྱལ་ཁབ་ཡདི་འངོ་ད།ེ

རང་བཙན་བསྐྱར་དུ་ལནེ་ཕྱིར་ཆགི་བསྒྲིལ་གྱིས།

རྒྱལ་བའི་བརྟན་བཞུགས།

རྒྱལ་བ་གཞན་གྱིས་མ་ཐུལ་འདུལ་དཀའི་འགྲོར། རྒྱལ་བའི་མཛད་པ་སྒྲུབ་པའི་འཕྲིན་

ལས་ཅན།

རྒྱལ་བ་རྒྱ་མཚོའི་མངའ་བདག་གངས་རིའི་མགོན། རྒྱལ་མཆོག་ཕྱག་ན་པད་མོ་རྟག་

ཏུ་རྒྱལ།

གངས་ཅན་བོད་ཀྱི་གླུ་གཞས།

ཕྱག་ན་པདྨོ།

ཕྱག་ན་པད་མོའི་ཆབ་སྲིད་ཟླ་བའི་འོད། བསིལ་ལྗོངས་ཁ་བའི་རི་རྩེར་རྟག་རྩེན་པས།

རླབས་ཆེན་དགེ་ལེགས་རབ་དཀར་ཀུན་དཱ་འབུམ། ས་གསུམ་ཕན་བདེའི་དཔལ་དུ་སྤྲོ་

གྱུར་ཅིག

གངས་ལྗོངས་ཞིང་གི་བསོད་ནམས་མཐུ་སྨིན་པས། 

གངས་ཅན་མགོན་པོ་བསྟན་འཛིན་རྒྱ་མཚོ་སྐུ་ཚེ་ཁྲི་ཕྲག་བར་དུ་བརྟན་པའི་བཀྲ་ཤིས་

སྨོན་ལམ་ཞུ། 

རང་རིགས་རྒྱལ་ས་སྐྱོན་མེད་རང་གིས་འཛིན་པར་ཤོག 

ཡིད་བཞིན་ནོར་བུ།

ཧ་རིའི་ཙན་དན་སྡོང་པོའི། །ལོ་འདབ་གྲིབ་བསིལ་རྒྱས་པས།།

སོས་ཉིའི་ཚ་གདུང་སེལ་བ། །རྟེན་འབྲེལ་དངོས་པོའི་རང་གཤིས།།

བརྩེ་ཆེན་ཕྱག་ན་པད་མོའི། །ཐབས་མཁས་ཐུགས་རྗེའི་མཛད་པས།།

གངས་ལྗོངས་གདུང་བ་སེལ་བ། །དད་དམ་གཙང་མའི་རྟེན་འབྲེལ།།

སྤྲིན་ཕུང་མཁའ་ལ་དཀྲིགས་ནས། །བདུད་རྩིའི་སྦྲང་ཆར་བབས་བྱུང༌།།

ས་ལ་འབྲས་འབྲུ་རྒྱས་པའི། །ལོ་ཡག་སྙེ་མ་ལྡེམ་ལྡེམ།།

རྒྱལ་བ་ཡིད་བཞིན་ནོར་བུས། །ཆོས་དང་ཟང་ཟིང་སྩལ་བྱུང༌།།

གཞོན་ནུ་ང་ཚོའི་ལུས་སེམས། །འཚར་ལོང་ཟླ་བ་ཡར་ངོ༌།།

བསྟན་འཛིན་རྒྱ་མཚོ་མཆོག་གི་རྨད་བྱུང་མཛད་འཕྲིན་ལ་བསྔགས་པའི་བསྟོ

གཉེན་ལྕུག་འཁྲི་ཤིང་གཞོན་ནུ། །དཔག་བསམ་ལྗོན་པར་འཁྲིལ་ནས།།

མེ་ཏོག་འཛུམ་དཀར་བཞད་པ། །རྒྱལ་སྡེ་ཁྲོམ་པའི་ལྟད་མོ།།

ན་གཞོན་ང་ཚོའི་སྒོ་གསུམ། །རྒྱལ་བའི་ཐུགས་རྗེར་འཁྲིལ་ནས།།

ཆསོ་སྲིད་ཞབས་འདགེས་བཟང་པ།ོ །གངས་ལྗོངས་བསྟན་འགྲོར་ཞུས་ཡངོ༌།།

ཀུན་གསལ་ཉི་མ།

ཀུན་གསལ་ཉི་མའི་དཀྱིལ་འཁོར་ལས། ཚད་མེད་ཐུགས་རྗེའི་འོད་ཟེར་རབ་ཏུ་འཕྲོས།

ཁམས་གསུམ་འགྲོ་བའི་མ་རིག་མུན་པ་ཀུན། དུས་གཅིག་གསལ་མཛད་ཆོས་ཀྱི་རྒྱལ་

པོར་འདུད།

ཨ་ཧཱ་ཨ་ཧ་ཧ་ཧ་ཧ་ཧཱ། སྟོང་གསལ་ཆོས་སྐུའི་ལྷ་ལམ་ཡངས་པའི་ངོས།

བྱམས་དང་བརྩེ་བའི་ཆུ་འཛིན་རབ་འཁྲིགས་ནས། ཨ་ཧཱ་ཨ་ཧ་ཧ་ཧ་ཧ་ཧཱ།

སྐལ་བཟང་ལྡན་པའི་བོད་ལྗོངས་གདུལ་བྱ་ལ། ཆོས་ཆར་འབེབས་མཁས་ཕྱག་ན་པད་

མོར་བསྟོད།

ཨ་ཧཱ་ཨ་ཧ་ཧ་ཧ་ཧ་ཧཱ། རྟག་ཏུ་འགྲོ་ལ་ཐུགས་བརྩེ་བས། ཀུན་རྨོངས་སྲིད་མཚོར་བྱིང་

བའི་འགྲོ་བ་རྣམས།

སྐུ་གསུམ་ནོར་བུའི་གླིང་དུ་སྒྲོལ་མཛད་པའི། ཆོས་ཀྱི་དེད་དཔོན་བསྟན་འཛིན་རྒྱ་

མཚོར་འདུད།

གངས་ཅན་བོད་ཀྱི་གླུ་གཞས།

བདེ་སྐྱིད་གསར་སྐྱོང།

བདེ་སྐྱིད་ཀྱི་ཉི་མ་རྗེས་སུ་ཤར་སོང། བོད་རིགས་ཀྱི་སྤུན་ཟླ་རྣམས་ཚོ།

དགའ་བའི་འོད་ཟེར་འཕྲོ། སྐྱིད་པའི་གླུ་དབྱངས་ལེན།

ཆོས་སྲིད་ཀྱི་མཛད་པ་ངོ་མཚར་ཅན། བོད་ལྗོངས་གསར་དུ་བཞད་སྐབས་ཕྱག་ན་

པད་མོས་སྐྱོང།

ཁོང་གི་དབུ་འཁྲིད་བཟང་པོ་དེས་བོད་ལྗོངས་བདེ་ལ་བཀོད། ཆོས་སྲིད་ཟུང་འབྲེལ་

རྗེས་སུ་ང་ཚོ་ཚང་མ་འགྲོ་དགོས།

བརྩེ་ཆེན་པད་དཀར་འཆང་བའི་གདུལ་ཞིང། ཁ་བ་ཅན་གྱི་འགྲོ་ཀུན་དགའ་བའི་འོད་

ཟེར་འཕྲོས།

སྐྱིད་པའི་གླུ་དབྱངས་ལེན། ཆོལ་གསུམ་གྱི་བོད་རིགས་མ་ལུས་པ།

བློ་སེམས་གཅིག་ཏུ་བསྒྲིལ་ཏེ་རིགས་ཞེན་དམ་པོར་ཟུངས། 

འདི་ཕྱིའི་དབུ་འཁྲིད་བཟང་པོ་དེས་བོད་ལྗོངས་བདེ་ལ་བཀོད།

ཆོས་སྲིད་ཟུང་འབྲེལ་རྗེས་སུ་ང་ཚོ་ཚང་མ་འགྲོ་དགོས།

དྲུག་ཅུའི་དབྱངས་ལྡན།

སྐུ་ཡི་བཀོད་པས་རི་དབང་སྐྱེངས་ཤིང། དྲུག་ཅུའི་དབྱངས་ལྡན་ཟབ་ཡངས་ཐུགས་

མཚོ་རབ་རྒྱས།

ཨེ་མ་ཧོ་ལ་དགའ་བ་ལགས་སོ་སྐྱིད་དོ།

མགོན་ཁྱོད་དགུང་གྲངས་དགུ་བཅུར་བཞེངས་པའི། དུས་བཟང་ལ་ཨུ་དུམ་ཝ་རའི་མེ་

བསྟན་འཛིན་རྒྱ་མཚོ་མཆོག་གི་རྨད་བྱུང་མཛད་འཕྲིན་ལ་བསྔགས་པའི་བསྟོ

ཏོག་རབ་བཞད།

ཨེ་མ་ཧོ་ལ་དགའ་བ་ལགས་སོ་སྐྱིད་དོ།

འགྲོ་ལ་བརྩེ་བའི་ཐུགས་རྗེའི་སྤྱན་མངའ། རྒྱལ་ཀུན་ལ་སྙིང་རྗེའི་ཕུང་པོ་གཅིག་ཏུ་

འདུས་པའི།

ཨེ་མ་ཧོ་ལ་དགའ་བ་ལགས་སོ་སྐྱིད་དོ།

སྲིད་གསུམ་དབང་བསྒྱུར་བསྟན་འཛིན་རྒྱ་མཚོ། མི་ཡི་ཉིན་བྱེད་གདུལ་བྱའི་མཁའ་

ན་འཕགས་ཤིང།

ཨེ་མ་ཧོ་ལ་དགའ་བ་ལགས་སོ་སྐྱིད་དོ།

མི་མཐུན་མཚན་མའི་སྒྲིབ་གཡོགས་ཀུན་བྲལ། མཛད་བཟང་འོད་སྟོང་ཕྱོགས་བརྒྱར་

རྣམ་པར་འཕྲོ་ཞིང།

ཨེ་མ་ཧོ་ལ་དགའ་བ་ལགས་སོ་སྐྱིད་དོ།

སླར་ཡང་མི་ནུབ་བསྐལ་བརྒྱའི་བར་དུ། ཁམས་གསུམ་སྐྱེ་རྒུའི་དཔལ་དུ་མཛེས་པར་

གྱུར་ཅིག 

ཨེ་མ་ཧོ་ལ་དགའ་བ་ལགས་སོ་སྐྱིད་དོ།

མཁྱེན་པའི་ཡེ་ཤེས།

མཁྱེན་པའི་ཡེ་ཤེས་སྟོབས་ཀྱིས་རིས་མེད་བསྟན། འཛིན་སྐྱོང་སྤེལ་ལ་འགྲན་བྲལ་

སྙན་པའི་སྒྲ།

རྒྱ་མཚོའི་ཕ་ལྟར་གྲགས་ཤིང་གངས་ཅན་འགྲོ། མ་ལྟར་སྐྱོང་མཁས་སྙིགས་བདོའི་

གངས་ཅན་བོད་ཀྱི་གླུ་གཞས།

མགོན་དེས་སྐྱོངས།

འཕྲིན་ལས་འོད་ཟེར་སྟོང་གི་དྲ་བས་འཁྱུད། རྒྱལ་ཀུན་སྙིང་རྗེའི་རང་གཟུགས་ནམ་

མཁའི་ནོར།

བསིལ་ལྗོངས་བསོད་ནམས་ཤིང་རྟས་བཏེགས་བཅས་པའི། བདེ་སྐྱིད་པད་མོའི་

དཔལ་ལ་གཡོ་མེད་གསོལ།

བསྟོད་པའི་གླུ་དབྱངས།

རྣམ་འདྲེན་སྟོང་གི་མཚན་དཔེའི་དཔྱིད། མཚམས་སྤྲིན་གསར་པ་ལས་ཕྱུངས་ཏེ།

ངུར་སྨྲིག་གི་ཚུལ་འཆང་པད་མའི་གཉེན་གཅིག་མཚུངས་ཟླ་བྲལ་བ་གངས་ཅན་ཞིང་

གི་༸སྐྱབས་མགོན་ཕྱག་ན་པད་མོས། ཁ་བ་རི་པའི་པད་ཚལ་རྒྱས་པར་མཛོད།

མཚན་དཔེའི་སྐུ་ཡི་པདྨོ་མཛེས། ཚངས་དབྱངས་གསུང་གི་དྲུག་འགྱུར་འཇེབས།

འགྲོ་བ་ཀུན་ལ་མཁྱེན་དང་བརྩེ་བའི་ཐུགས་རྗེའི་གེ་སར་རྫོགས་ལྡན་བསླབ་གསུམ་

འཕགས་པའ་ིནོར་བདུན་མངའ་བདག  ང་ཚོའ་ིམགོན་གཅིག་བསྟན་འཛནི་རྒྱ་མཚོར་འདུད།

ཁམས་གསུམ་འདི་ཡི་ནོར་འཛིན་གཞིར། མང་བཀུར་རྒྱལ་སོགས་མང་མཆིས་ཀྱང།

སྲིད་ཞིའི་རྣམ་འདྲེན་༸སྐྱབས་མགོན་རྒྱལ་དབང་བསྟན་འཛིན་རྒྱ་མཚོའི་དཔེར་འོས་

སྔར་ན་མེད་ཅིང་བཙལ་ཀྱང་མི་རྙེད། སླད་ཀྱང་མི་སྲིད་ཁྱེད་དཔེར་ཁྱོད་ཉིད་མཛེས།

གངས་སྟོད་མཐོན་པོ་ཤེལ་དཀར་གྱི་མཆོད་རྟེན་འདྲ། བོད་མི་སེང་གེ་བདེན་པའི་ངར་

སྒྲ་བསྒྲགས་ཤིང།

དེ་རིང་བོད་ཀྱི་གླུ་གར་འབུལ་ལགས། 

བསྟན་འཛིན་རྒྱ་མཚོ་མཆོག་གི་རྨད་བྱུང་མཛད་འཕྲིན་ལ་བསྔགས་པའི་བསྟོ

བྲག་སྟོད་མཐོན་པོ་དམག་དཔོན་དར་འཕྱར་འདྲ། བོད་མི་ཐང་དཀར་རྒོད་པོ་བློ་

སེམས་གཅིག་ཏུ་སྒྲིལ།

དེ་རིང་བོད་ཀྱི་གླུ་གར་འབུལ་ལགས།

སྤང་སྟོད་མཐོན་པོ་གཡུ་ཡི་གཞོང་པ་འདྲ། བོད་མི་ཤྭ་བའི་ཚོགས་རྣམས་རྭ་རྩེ་གཅིག་

ཏུ་སྒྲེང་སྟེ།

དེ་རིང་བོད་ཀྱི་གླུ་གར་འབུལ་ལགས།

ཕོ་བྲང་ཆེན་པོ་རི་བོ་ཏཱ་ལ་འདྲ། ཕོ་གཞོན་མོ་གཞོན་ལྷ་དང་ལྷ་མོའི་ཚོགས།

དེ་རིང་བོད་ཀྱི་གླུ་གར་འབུལ་ལགས།

གཟུགས་ཀྱི་རྣམ་འགྱུར་ཐང་ཤིང་གཡོ་བ་འདྲ། བོད་མི་ཕོ་མོ་བློ་སེམས་གཅིག་ཏུ་སྒྲིལ།

དེ་རིང་བོད་ཀྱི་གླུ་གར་འབུལ་ལགས།

ངག་གི་དབྱངས་སྙན་དྲི་ཟའི་གླིང་བུ་འདྲ། བོད་མི་ཕོ་མོ་བློ་སེམས་གཅིག་ཏུ་སྒྲིལ།

དེ་རིང་བོད་ཀྱི་གླུ་གར་འབུལ་ལགས།

ཡིད་ཀྱི་འཁྱེར་སོ་རང་བཙན་ལེན་བརྩོན་ཞིང། བོད་མི་ཕོ་མོ་བློ་སེམས་གཅིག་ཏུ་སྒྲིལ།

དེ་རིང་བོད་ཀྱི་གླུ་གར་འབུལ་ལགས།

ལག་གི་པད་ཀོར་དར་དཀར་གཡབ་མོ་འདྲ། བོད་མི་ཕོ་མོ་བློ་སེམས་གཅིག་ཏུ་སྒྲིལ།

དེ་རིང་བོད་ཀྱི་གླུ་གར་འབུལ་ལགས།

རྐང་པའི་ཞབས་བྲོ་རྔ་བརྡུངས་སྲན་བཞག་འདྲ། བོད་མི་ཕོ་མོ་བློ་སེམས་གཅིག་ཏུ་སྒྲིལ།

དེ་རིང་བོད་ཀྱི་གླུ་གར་འབུལ་ལགས།

གངས་ཅན་བོད་ཀྱི་གླུ་གཞས།

འདིར་སྨྲས་པ།

	 གངས་ལྗོངས་སྐྱེ་རྒུའི་བསོད་ནམས་ལས་བྱུང་བའི།།

	 གངས་ལྗོངས་ལུགས་གཉིས་མཛད་བཟང་རྒྱས་པའི་མཐུས།།

	 གངས་ལྗོངས་བདེ་སྐྱིད་དཔལ་ལ་སྦྱོར་མཛད་པ།།

	 གངསལྗོངས་མགོན་གཅིག་ཕྱག་ན་པད་མོར་འདུད།།

མཉམ་གཞས་ཀྱི་གཞས་ཚིག་ཁ

མཉམ་གཞས་ཀྱི་གཞས་ཚིག་ཁག

		  ༡༽	 དམངས་གཙོ་གསར་བཞད།

		  ༢༽	 བསྐུལ་བའི་གླུ་དབྱངས།

		  ༣༽	 ཉི་མའི་དཀྱིལ་འཁོར།

		  ༤༽	 མི་རྗེ་སེང་ཆེན།

		  ༥༽	 དད་པའི་གླུ་དབྱངས།

		  ༦༽	 ཕ་ཡུལ་དྲན་གླུ། 

		  ༧༽	 ཞུམ་མེད་སྙིང་སྟོབས།

		  ༨༽	 རབ་དཀར་ཀེ་ལ་ཤ།

		  ༩༽	 འཕགས་མཆོག་སྙིང་རྗེ།

		  ༡༠༽	 མི་མང་ལངས་གླུ།

		  ༡༡༽	 སྤུན་ཟླ་ཆིག་སྒྲིལ།

གངས་ཅན་བོད་ཀྱི་གླུ་གཞས།

དམངས་གཙོ་གསར་བཞད།

གནམ་སྔོན་པོ་ཁ་དོག་མཚར་བའི་ཐོག འོད་ཟེར་འཕྲོ་བའི་ཉི་མའི་དཀྱིལ་འཁོར་

ཡོངས་སུ་གསལ། 

འོ་ལགས་སོ། གནམ་འདི་རང་བཞིན་ཁ་དོག་དྭངས་ལ་ཉི་མས་འཛམ་གླིང་གསལ་

ངེས་སོ། 

གསལ་ངེས་སོ། བོད་ལྗོངས་དམ་པ་ཆོས་ཀྱི་ཞིང་ནས། ཀླ་ཀློའི་བཙན་དམག་ཡོངས་

སུ་བཟློག 

བོད་ཀྱི་རྒྱལ་ཁབ་རང་དབང་བཞད་དུས། འཛམ་གླིང་འདི་ཡང་ཞི་བདེར་ངེས། 

བཀྲ་ཤིས་བདེ་ལེགས། བདེ་ལྡན་མང་གཙོའི་གཞུང་ལམ་ཐོག་ཏུ། 

གྲུབ་མཐའ་རིས་མེད་ཕོ་མོ་ཁྱད་མེད། མི་རིགས་འདྲ་མཉམ་གཞི་རྩར་བཞག་ནས། 

བོད་མི་ཡོངས་ཀྱིས། རང་ལུགས་ཆོས་སྲིད་བྱ་བ་ཆེ་ཕྲའི་གནད་ལ་སློབ་སྦྱོང་རྒྱ་ཆེ་

དང་འབྲེལ། 

རང་ཡུལ་བསྐྱར་ལེན་རང་དབང་གཙང་མ་ཀུན་གྱི་འདོད་དོན། 

༸གོང་ས་༸སྐྱབས་མགོན་ཐམས་ཅད་མཁྱེན་པའི་བཀའ་བཞིན་འགྲུབ་རྒྱུར་བློ་

སེམས་གཅིག་ཏུ་བསྒྲིལ།

བསྐུལ་བའི་གླུ་དབྱངས།

ལྷག་བསམ་བཟང་པོས་བསྐུལ་བའི་གླུ་དབྱངས་འདི་བཞིན། མཁྱེན་ལྡན་མི་དམངས་

རྣམས་ཀྱི་ཐུགས་སུ་ཞོགས།

རང་རིགས་རང་དབང་ལ་གཅེས་ཞེན་རྒྱལ་གཅེས་ཀྱི་ལྷག་བསམ་དགོས། ཁ་བྲལ་

ཕྱོགས་འཐེན་རྨོངས་ཞེན་དབྱེན་དཀྲུགས་སོགས།

ཤིན་ཏུ་རྨོངས་པའ་ིབྱ་བ་ཡོངས་སུ་དོར་ནས། ཕྱག་ན་པད་མོའ་ིཆོས་སྲིད་དབུ་འཁྲིད་འོག

དགའ་བ་འབུམ་དུ་འཕྲོ་བའི་ཆོས་སྲིད་གཉིས་ཀྱི་ལམ་བཟང། ཆོས་ལྡན་སྐྱེ་འགྲོའི་མི་

མང་བདེ་བར་བཀོད།

ཁོང་གི་མཛད་པར་སུ་ཞིག་གིས་བཅོས་ལྷད་མི་ཐུབ། རྗེན་སོར་ལམ་སྟོན་མཛད་པ་

བཀའ་དྲིན་ཆེ།

ཉི་མའི་དཀྱིལ་འཁོར།

དྲོ་འཇམ་ཉི་མའི་དཀྱིལ་འཁོར་ཤར་བས་བར་སྣང་འོད་ཀྱིས་ཁྱབ་སོང།

པད་ཅན་པད་མའི་དྲ་བ་རྣམ་རྒྱས་འདབ་བརྒྱའི་གེ་སར་བཞད་སོང།

ཕྱག་ན་པདྨོའི་འཕྲིན་ལས་སྣང་བ་འཛམ་གླིང་ཡོངས་ལ་ཁྱབ་སོང།

བོད་ལྗོངས་ཆོས་སྲིད་རང་དབང་གཙང་མའི་བདེ་སྐྱིད་དགའ་སྟོན་བཞད་སོང།

མཚོ་དེ་མ་ཕམ་གཡུ་ཡི་མཚོ་མོ་འབྲི་གང་མེད་པར་བཞུགས་དང།

ཉ་ཆུང་གསེར་མིག་གཞོན་ནུའི་བློ་རྩེ་གཡུ་མཚོ་ཁྱོད་ལ་གཏད་ཡོད།

སྐྱབས་གཅིག་བསྟན་འཛིན་རྒྱ་མཚོའི་ཞབས་ཟུང་འགྱུར་མེད་ཁྲི་ལ་བཞུགས་དང།

ང་ཚོ་བོད་ལྗོངས་འགྲོ་བའི་རེ་ལྟོས་སྐྱབས་གནས་ཁྱོད་ལ་ཞུས་ཡོད།

སྙིང་རྗེའི་ཕྱག་གིས་དམ་པོར་བཟུང་བའི་སྐལ་བཟང་ང་ཚོ་དགའ་བ།

གཙུག་ལག་སྐྱེད་ཚལ་ཡངས་པོར་རྩེ་བའི་གཞོན་ནུ་ང་ཚོ་སྐྱིད་པ།



  48  

གངས་ཅན་བོད་ཀྱི་གླུ་གཞས།

འཕྲལ་བདེ་ཕུགས་སྐྱིད་བདེ་བའི་མཆོག་སྦྱིན་སྐྱབས་མགོན་ཡིད་བཞིན་ནོར་བུ།

བྱམས་བརྩེ་མ་ལས་ལྷག་པའི་བཀའ་དྲིན་བརྗེད་མེད་སེམས་ལ་བྲིས་ཡོད།

མི་རྗེ་སེང་ཆེན།

ཨེ་མ་ཧོ་ལ་སོ། མི་རྗེ་སེང་ཆེན་ལྷ་ཡི་ནོར་བུ།

ཨེ་མ་ཧོ་ལ་སོ། དགྲ་ལྷ་ཝེར་མའི་དཔུང་དང་བས་ཏེ། སོའ་ོསོ་ཨེ་མ་ཧོ་ལགས།

ཨེ་མ་ཧོ་ལ་སོ། བག་དྲོ་གཟི་བྱིན་ཐིབས་སེ་བྱོན་ཏེ།

ཨེ་མ་ཧོ་ལ་སོ། གཡས་གྲལ་ལྷ་ཡི་བྲོ་ལ་བཞུགས་མཛོད། སོའ་ོསོ་ཨེ་མ་ཧོ་ལགས།

ཨེ་མ་ཧོ་ལ་སོ། ཕོ་རྒྱུད་དཔའ་བོའི་བྱིན་ཆེན་ཕོབས་ཤིག

ཨེ་མ་ཧོ་ལ་སོ། བུ་ཡིས་ཕ་དེ་བརྗེད་པ་མི་སྲིད། སོའ་ོསོ་ཨེ་མ་ཧོ་ལགས།

ཨེ་མ་ཧོ་ལ་སོ། ངེད་ཀྱིས་མ་བརྗེད་གསོལ་བ་འདེབས་སོ།

ཨེ་མ་ཧོ་ལ་སོ། རྐང་པའི་བྲོ་དང་ལག་པའི་གར་སྟབས། སོའ་ོསོ་ཨེ་མ་ཧོ་ལགས།

ཨེ་མ་ཧོ་ལ་སོ། ངག་གི་གདུང་དབྱངས་ལྷང་ལྷང་སྒྲོག་ནས།

ཨེ་མ་ཧོ་ལ་སོ། མཁྱེན་པའི་ཉི་མ་གསལ་བའི་ལྷ་སྲས། སོའ་ོསོ་ཨེ་མ་ཧོ་ལགས།

ཨེ་མ་ཧོ་ལ་སོ། བརྩེ་བའི་ཟླ་བ་དགྱེས་པའི་མི་རྗེ།

ཨེ་མ་ཧོ་ལ་སོ། ཀུན་མཁྱེན་དོན་གྲུབ་ཝེར་མ་དཀར་པོ། སོའ་ོསོ་ཨེ་མ་ཧོ་ལགས།

ཨེ་མ་ཧོ་ལ་སོ། འཛུམ་པའི་བཞིན་རས་སྟོན་ལས་བྱོན་ཤོག

ཨེ་མ་ཧོ་ལ་སོ། དགྱེས་པའི་ཐུགས་བསྐྱེད་དགོངས་ལས་བྱོན་ཤོག སོའོ་སོ་ཨེ་མ་

ཧོ་ལགས།

ཨེ་མ་ཧོ་ལ་སོ། མ་གཡེང་ཐུགས་ཀྱིས་དགོངས་ཤིག་ནོར་བུ།

ཨེ་མ་ཧོ་ལ་སོ། བཀྲ་ཤིས་འདོད་རྒུའི་དཔལ་འབྱོར་དགེ་ལེགས་སྩོལ། སོའོ་སོ་ཨེ་མ་

ཧོ་ལགས།

དད་པའི་གླུ་དབྱངས།

སྙིང་རྗེའི་གཏེར་ཆེན་བྱང་ཆུབ་སེམས་དཔའ་ཆེ། པད་དཀར་འཆང་བ་གངས་ཅན་

མགོན་གཅིག་པོ།

ཉམ་ཐག་འགྲོ་བའི་མགོན་པོ་ཡིད་བཞིན་ནོར། མཚན་དཔེ་བལྟ་བས་མི་ངོམས་ཆོས་

ཀྱི་སྐུ།

རྒྱལ་བསྟན་འཛིན་སྐྱོང་བཤད་སྒྲུབ་སླར་གསོའི་དུས། མཁས་གྲུབ་རྒྱལ་བ་རྒྱ་མཚོའི་

དགོངས་པའི་མཐིལ།

རིས་མེད་རྒྱལ་བསྟན་ཐུན་མོང་མ་ཡིན་པས། དོན་དམ་སྲིད་ན་མེད་པའ་ིཁྱད་ཆོས་གསུང།

དབྱིངས་ཀྱི་རིག་པ་གསལ་སྒྲིབ་མེད་པའ་ིངང། ཡ་ེཤེས་བྱམས་དང་སྙིང་རྗེའ་ིརལ་གྲི་ཡིས།

རིགས་དྲུག་གནས་འཁྱམས་དུག་ལྔས་བཅིངས་པ་བཀྲོལ། ཆོས་དབྱིངས་བདེ་བ་

ཆེན་པོ་ཁྱོད་ཀྱི་ཐུགས།

ཕ་མ་རིགས་དྲུག་འཁོར་བའི་བཙོན་ར་ནང། ཚོགས་དྲུག་རྣམ་གཡེང་དུག་ལྔའི་རྗེས་

སུ་རྒྱུག

བོད་འབངས་སེམས་ཅན་གཞན་དབང་མ་སོང་བར། ཀྱེ་ཧུད་དྲིན་ཅན་ལམ་སྟོན་

མཛད་དུ་གསོལ།

ཐུགས་རྗེས་ཟུངས་ཤིག་མགོན་པོ་སྤྱན་རས་གཟིགས།

ཕ་ཡུལ་དྲན་གླུ།

དགུན་གྱི་ག་བུར་ཟེགས་མ། གངས་རིའི་རྒྱན་དུ་ཆེ་བས།

ཆོས་ལྡན་བོད་ཀྱི་རྒྱལ་ཁམས་དེ་དྲན་བྱུང། 

དཔྱིད་ཀྱི་ཁུ་བྱུག་སྔོན་མོའི། གདུང་སེལ་གསུང་སྙན་འགྱུར་བས། 

ཆོས་ལྡན་བོད་ཀྱི་རྒྱལ་ཁམས་དེ་དྲན་བྱུང། 

དབྱར་སྐྱེས་འདབ་མ་སྟོང་ལྡན། བུང་བའི་དཔལ་དུ་ཤར་པས།

ཆོས་ལྡན་བོད་ཀྱི་རྒྱལ་ཁམས་དེ་དྲན་བྱུང། 

སྟོན་འབྲས་གཡུར་དུ་ཟ་བའི། ལོངས་སྤྱོད་དུས་སུ་སྨིན་པའི།

ཆོས་ལྡན་བོད་ཀྱི་རྒྱལ་ཁམས་དེ་དྲན་བྱུང། 

དུས་བཞིར་འདོད་རྒུ་འཛོམས་པ། བདེ་སྐྱིད་ལྷ་ལ་འགྲན་པའི།

ཆོས་ལྡན་བོད་ཀྱི་རྒྱལ་ཁམས་དེ་དྲན་བྱུང། 

ཞུམ་མེད་སྙིང་སྟོབས།

ཀྭ་ཡེ་གངས་ཅན་ལྷ་གཅིག ༸སྐྱབས་མགོན་ཕྱག་ན་པདྨོ་བོད་རིགས་ཡོངས་ཀྱི་

མགོན་རེད།

ཁ་བ་ཅན་གྱི་འགྲོ་ལ་ཐུགས་བརྩེའི་བྱམས་པས་སྐྱོང་བའི་བཀའ་དྲིན་སྙིང་དབུས་

བཅང་ལ་ཤོག

ག་རེ་རྒྱ་དམར་ཀླ་ཀློས། རེ་ཞིག་བོད་ལྗོངས་དེ་མུན་པ་ནག་པོས་སྒྲིབ་ཀྱང།

ང་ཚོ་སེར་སྐྱ་མི་མང་བློ་སེམས་གཅིག་ཏུ་སྒྲིལ་ཏེ་ཕ་ཡུལ་ལེན་པའི་ལས་ལ་བརྩོན།

ཅ་ཟིང་མི་ཡུལ་གྱར་ཀྱང། རང་རིགས་རིག་གཞུང་ཞུམ་པ་མེད་པར་ཟུངས་ཤིག

ཆ་ལུགས་ཀུན་དང་མཐུན་པའི་འཛམ་གླིང་ཡོངས་ལ་གྲགས་ཡོད།

ཤ་ཁྲག་གཅིག་པའི་བོད་རིགས་རྣམས།

ང་ཚོ་བོད་རིགས་སྤུན་ཟླ། ཕན་ཚུན་མཛའ་བརྩེའི་སེམས་ཀྱིས།

རྡོག་རྩ་གཅིག་བསྒྲིལ་ངང་ནས། མི་མང་ཞབས་འདེགས་ཞུས་ཆོག

རྒྱལ་ཀུན་སྙིང་རྗེའི་ཕུང་པོ། ངུར་སྨྲིག་གར་གྱི་རྣམ་རོལ།

༸གོང་ས་བསྟན་འཛིན་རྒྱ་མཚོའི། ཅི་གསུང་བཀའ་བཞིན་བསྒྲུབ་ཆོག

གངས་རི་ར་བས་བསྐོར་བའི། བོད་ལྗོངས་ཆོས་ཀྱི་ཞིང་སར།

ལུགས་གཉིས་ཟུང་དུ་འཇུག་པའི། ཆབ་སྲིད་འཛུགས་བསྐྲུན་ཞུས་ཆོག

ཆོལ་ཁ་གསུམ་གྱི་མི་རིགས། ཤ་ཁྲག་གཅིག་པའི་སྤུན་ཟླ།

དགྲ་བོའི་བཙན་གནོན་འོག་ནས། ཐར་བའི་ཐབས་བརྩོན་ཞུས་ཆོག

ལོ་གྲངས་མང་པོའི་བར་ལ། དགྲ་བོས་བཙན་གནོན་བཏང་བྱུང།

སྙིང་གི་དཀྱིལ་དུ་བཞག་ནས། དཀའ་སྤྱད་དྭངས་ལེན་ཞུས་ཆོག

ཕན་བདེ་ཀུན་གྱི་འབྱུང་གནས། རྒྱལ་བསྟན་དར་ཞིང་རྒྱས་ཏེ།

བདེ་སྐྱིད་རྫོགས་ལྡན་གསར་པ། འཐོབ་པའི་ཐབས་ལ་འབད་ཆོག

རབ་དཀར་ཀེ་ལ་ཤ།

རབ་དཀར་ཀེ་ལ་ཤ་ཡིས་ཁོར་ཡུག་ཏུ་བསྐོར། 

རབ་མཛེས་བརྗིད་བག་ལྡན་པའི་སུམ་རྩེན་ས་སྟེང་ལ་ནི་འདོད་རྒུ་མ་ལུས་འབྱུང་བའི་

ཡུལ་མཆོག

རབ་དགའི་ཕ་མེས་རྒྱལ་ཁབ་བོད་ཀྱི་ལྗོངས།

རབ་མང་འགྲོ་ལ་ཐར་པའི་ལམ་སྟོན་པའི།

རབ་དཀར་ཐུབ་པའི་བསྟན་པ་ཁམས་གསུམ་མུན་པ་གསལ་བའི་སྒྲོན་མེ་དམ་ཆོས་

གསེར་གྱི་ཡང་ཞུན།

རབ་འབྱམས་རྒྱལ་བའི་དབང་པོས་གདུལ་བྱར་བཞེས།

རབ་བྱུང་ངུར་སྨྲིག་སྡེ་དང་སྔགས་འཆང་གོས་དཀར་སྡེ།

རབ་གསལ་ཐེག་ཆེན་ཆོས་ཆར་འབད་མེད་འཇོ་བའི་ཞིང་དེ་དུས་ཀུན་ཡིད་ལ་བརྣག་

པའི་འདྲེན་བྱེད་ལམ།

རབ་གནས་ཡུད་ཙམ་མི་བྲལ་ལྷམ་མེར་གསལ།

རབ་གཏུམ་ཀླ་ཀློའི་དཔུང་གིས་རེ་ཞིག་གཞིག་ན་ཡང།

རབ་ཡངས་ཞིང་དེ་མགོན་པོ་སྙིང་རྗེའི་ལྷ་ཡི་ཤེས་རབ་གོ་ཆ་བཙན་པོའི་མཐུ་སྟོབས་

ནུས་པ་ཡིས།

རབ་རྒྱས་རང་དབང་གསར་པ་ཅིས་མི་བཞད།



  53  

མཉམ་གཞས་ཀྱི་གཞས་ཚིག་ཁ

འཕགས་མཆོག་སྙིང་རྗེ།

འཕགས་མཆོག་སྙིང་རྗེའི་གཏེར་ཆེན་མི་ཡི་གར། སྐྱབས་མགོན་བསྟན་འཛིན་རྒྱ་མཚོ།

རང་ཅག་སྐྱེ་འགྲོ་ཡོངས་ཀྱི་མགོན་སྤྱི་བོས་མཆོད། འདི་ཕྱིའི་སྐྱབས་གནས་དམ་པ་

ཞབས་པད་བསྐལ་བརྒྱའི་བར་དུ།

མི་འགྱུར་རྟག་ཏུ་བཞུགས་གསོལ་འདེབས་བོད་མི་རྣམས། ནག་ཕྱོགས་ཀླ་ཀློའི་

དཔུང་གིས།

རེ་ཞིག་བོད་ལྗོངས་འཇིག་ལགས་ཀྱང། ཆོས་སྲིད་གསར་དུ་བཞད་ཡོང།

ཆོལ་ཁ་གསུམ་དུ་གཏོགས་པའི་བོད་མི་རྣམས། མི་རྒྱུད་གཅིག་གི་སྤུན་རེད།

ཐམས་ཅད་བློ་སེམས་དམ་ཚིག་རྡོག་རྩ་གཅིག་བསྒྲིལ་གྱིས།

རང་རིགས་རྒྱལ་ས་ཟུངས་ཤིག ཕ་རོལ་དགྲ་བོའི་དཀྲུགས་ཤིང་དབྱར་གྱི་སྤྲིན་དང་

འདྲ་བས་མ་ཡེངས་ཟབ།

རྡོ་རྗེ་ཕ་ལམ་བཞིན་དུ། ཕ་སྤུན་ལག་གདང་སྒྲིག་ལ་ཤོག བོད་མི་རྣམས།

མ་ལྟར་དགའ་ལྡན་ཕོ་བྲང་སེངྒེ་ནོར་བུའི་རྒྱལ་དར། བོད་མི་དར་དཀར་ཡུག་གཅིག་

བློ་སེམས་གཅིག་གིས།

དར་ཆའི་འོག་ཏུ་སྒྲིལ་ཤོག

མི་མང་ལངས་གླུ།

ལོངས་ཤོག མི་ལོ་བཅུ་ཕྲག་བར་དུ། ང་ཚོ་ཡི།

ཤ་ཟད་རུས་ལ་མ་ཐུག་བར། དགྲ་བོས་བཙན་གནོན་བཏང་བྱུང།

གངས་ཅན་བོད་ཀྱི་གླུ་གཞས།

ཆིག་སྟོང་དགུ་བརྒྱ་ལྔ་བཅུ་ང་དགུའི་ལོར། རྒྱལ་གཅེས་མི་མང་འུ་ཐུག་བཟོད་བྲལ་

ཐབས་མེད་ཀྱིས།

བདེན་པས་ཡར་ལ་ལངས་ཡོད། ལོངས་ཤོག་ལོངས་ཤོག་བོད་མི་རྣམས།

འཛམ་གླིང་མི་མང་ང་ཚོའི་རྒྱབ་ཏུ་ལོངས་ཤོག བདེན་པའི་དཔང་པོ་མཛོད་ཅིག

བོད་ལྗོངས་བདག་གིར་སྐྱོང་བ། ༸སྐྱབས་མགོན་ཆེན་པོ། ༸གོང་ས་ཡིད་བཞིན་ནོར་བུ།

གཞིས་བྱེས་བོད་མིའི་གཙོ་འཛིན། དགྲ་བོ་བཤན་པ་ལག་དམར། 

བཙན་རྒྱལ་རྒྱ་དམར་བོད་ནས་མཐར་བསྐྲོད་གཏོང་གི་ཡིན། རྒྱལ་གཅེས་མི་མང་

ལོངས་ཤོག

སྤུན་ཟླ་ཆིག་སྒྲིལ། 

སྤུན་ཟླ་ཚོ། ཆིག་སྒྲིལ་གྱིས། ཆོལ་ཁ་གསུམ་གྱི་མི་རིགས།

རང་རིགས་ལ་ཞེན་དང། རང་ཡུལ་ལ་སོམས་དང།

བསྟན་དགྲ་རྒྱ་མིས་མནར་གཅོད་ག་འདྲ་བཏང་བྱུང། ཆོལ་ཁ་གསུམ་གྱི་སྤུན་ཟླ།

རང་རིགས་བསད་ཅིང། རང་ཡུལ་འཕྲོག་མཁན། བསྟན་དགྲ་རྒྱ་མི་དམར་པོས་ཇི་

སྡུག་ཇི་བྱས།

མ་བརྗེད་བསམ་ནས་དྲན་དགོས། རང་གི་སེམས། རང་གིས་གཅུན། རང་དོན་ཁོ་ན་

མིན་པར།

གངས་ཅན་མགོན་པོའི་བཀའ་བཞིན་བསྒྲུབ་ནས་ཡོངས་རྫོགས་བོད་ལྗོངས་རང་

དབང་དོན་ལ་འབུངས་དགོས།

མཉམ་གཞས་ཀྱི་གཞས་ཚིག་ཁ

ཆོལ་ཁ་གསུམ་གྱི་སྤུན་ཟླ།

འདིར་སྨྲས་པ།

	 བོད་ཀྱི་ཡུལ་ལུང་རྒྱ་ཡིས་བཙན་བཟུང་གིས།།

	 བོད་འབངས་དཀའ་སྡུག་ཚད་མེད་མྱོང་བཞིན་གདའ།།

	 བོད་ལྗོངས་རང་དབང་རང་བཙན་སླར་གསོའི་ཆེད།།

	 བོད་མི་རྣམས་ཀྱིས་རྣམ་འགྱུར་ཅིར་ཡང་སྟོན།།

༄༅། །བོད་ཀྱི་བཟོ་ཞིང་འབྲོག་གསུམ་གྱིས་ལས་རྩོལ་བྱེད་སྟངས་

དང་འབྲེལ་བའི་གཞས་ཚིག་ཁག

		  ༡༽	 བལ་ལས་བྱེད་ཚུལ།

		  ༢༽	 ཞིང་ལས་བྱེད་ཚུལ།

		  ༣༽	 འབྲོག་ལས་བྱེད་ཚུལ།

		  ༤༽	 པོ་ཏཱ་ལ།

		  ༥༽	 ཀ་དག་སྙིང་རྗེ།

		  ༦༽	 སྐྱ་རེངས་དང་པོ།

		  ༧༽	 གཡུ་ཡི་གཤོག་ལྡན།

		  ༨༽	 གཟུགས་མཛེས་སྒྲ་སྙན།

		  ༩༽	 དབྱར་གྱི་ཆུ་བོ།

		  ༡༠༽	 ལུང་བཟང་ལགས།

		  ༡༡༽	 ཆོལ་གསུམ་མི་རིགས།

ལས་རྩོལ་བྱེད་སྟངས་དང་འབྲེལ་བའི་གཞས་ཚི

བལ་ལས་བྱེད་ཚུལ།

སོ་འོ། ཀ་ལ་པིང་ཀའི་དབྱངས་ལྟར་ཡིད་དབང་འགུགས།	 ཁ་ལྗོངས་རོལ་མོའི་གཙོ་

བོ་ཏམ་བུ་ར། ག་རེ་དཔག་བསམ་ཤིང་ལས་བཅོས་པ་ཡི།	 ང་ཅག་རོལ་མོ་ཡོངས་ཀྱི་

རྒྱན་གཅིག་རེད།

ཅ་ག་བྱས་པའི་ཕོ་མོ་མཚར་སྡུག་ལྡན།	 ཆ་ལུགས་ཀུན་མོས་རྒྱལ་གཅེས་ཟློས་གར་

མཁན། ཇ་ཤིང་འདབ་མ་རོ་བཅུད་ལྡན་པ་བཞིན།	ཉ་སྙིགས་མེད་པ་རྒྱལ་བའི་བཀའ་

བཞིན་སྒྲུབས།

ཏ་རེ་ཏོ་རེའི་དཀྲོག་གཏམ་ཆ་འཛིན་མེད། ཐ་མའི་རྒྱལ་ཁ་ཁ་བ་ཅན་གྱིས་ལེན། ད་ནི་

ཆོལ་གསུམ་གོང་བུ་གཅིག་མཐུན་གྱིས། ན་ཚོད་ཤེས་བྱར་དཔགས་པའི་སྲི་ཞུར་

བརྩོན།

པ་བོ་རང་རུས་རྒྱལ་ཞེན་མི་འདོར་བའི། ཕ་སྤུན་སྙིང་བརྩེའི་རྒྱལ་གཅེས་བོད་མི་

རྣམས། བ་གླང་ལྟ་བུར་དགྲ་བོའི་བྲན་གཡོག་ཏུ།	 མ་ལུས་བཀོལ་བའི་སྡུག་བསྔལ་མ་

བརྗེད་སོམས།

རྩྭ་རྩེའི་ཟིལ་ཙམ་རང་རྒྱུར་སྤྱོད་དབང་མེད། ཚ་གྲང་གིས་མནར་སྒལ་བ་རྨས་ཁེངས་

ཀྱང། ཛ་དྲག་བཙན་པོས་སྐུ་ལ་འདེད་མི་བསྲུན་པ། ཝ་ལེར་ཡིད་ལ་དྲན་ཏེ་ལས་

འགན་སྒྲུབས།

ཡར་འབྲོག་དཀར་མོ་གླིང་ལ་དགའ་བ། དཀར་མོ་ལུག་གི་གླིང་ལ་དགའ་བ། 

ལུག་གི་བལ་ཞིག་བྲེག་རྒྱུ་ཡིན། བྲེག་སྟངས་མཁས་པས་འདུག་སེ་བྱེད། 

བྲེག་སྟངས་མཁས་པས་འདུག་སེ་བྱེད།

ཡར་འབྲོག་དཀར་མོ་གླིང་ལ་དགའ་བ། དཀར་མོ་ལུག་གི་གླིང་ལ་དགའ་བ། 

ལུག་གི་བལ་དེ་འཁྲུ་རྒྱུ་ཡིན། འཁྲུ་སྟངས་མཁས་པས་འདུག་སེ་བྱེད། 

འཁྲུ་སྟངས་མཁས་པས་འདུག་སེ་བྱེད།

ཡར་འབྲོག་དཀར་མོ་གླིང་ལ་དགའ་བ། དཀར་མོ་ལུག་གི་གླིང་ལ་དགའ་བ། 

དཀར་འཇམ་བལ་དེ་གསེད་རྒྱུ་ཡིན། གསེད་སྟངས་མཁས་པས་འདུག་སེ་བྱེད། 

གསེད་སྟངས་མཁས་པས་འདུག་སེ་བྱེད།

ཡར་འབྲོག་དཀར་མོ་གླིང་ལ་དགའ་བ། དཀར་མོ་ལུག་གི་གླིང་ལ་དགའ་བ།

གསེད་པའི་བལ་དེ་འཁེལ་རྒྱུ་ཡིན། འཁེལ་ལུགས་མཁས་པས་འདུག་སེ་བྱེད།

འཁེལ་ལུགས་མཁས་པས་འདུག་སེ་བྱེད།

ཡར་འབྲོག་དཀར་མོ་གླིང་ལ་དགའ་བ། དཀར་མོ་ལུག་གི་གླིང་ལ་དགའ་བ།

སྐྱུད་པ་འཁེལ་བའི་བཏགས་རྒྱུ་ཡིན། བཏགས་སྟངས་མཁས་པས་འདུག་སེ་བྱེད།

བཏགས་སྟངས་མཁས་པས་འདུག་སེ་བྱེད།

ཡར་འབྲོག་དཀར་མོ་གླིང་ལ་དགའ་བ། དཀར་མོ་ལུག་གི་གླིང་ལ་དགའ་བ།

བཏགས་པའི་སྣམ་བུ་དཀར་པོ་དེ། ཆགས་སྟངས་མཁས་པས་འདུག་སེ་བྱེད།

ཆགས་སྟངས་མཁས་པས་འདུག་སེ་བྱེད།

ཡར་འབྲོག་དཀར་མོ་གླིང་ལ་དགའ་བ། དཀར་མོ་ལུག་གི་གླིང་ལ་དགའ་བ།

བཅགས་པའི་སྣམ་བུ་དྲས་འཚེམས་བྱེད། དྲས་འཚེམས་མཁས་པས་འདུག་སེ་བྱེད།

དྲས་འཚེམས་མཁས་པས་འདུག་སེ་བྱེད།



  59  

ལས་རྩོལ་བྱེད་སྟངས་དང་འབྲེལ་བའི་གཞས་ཚི

ཡར་འབྲོག་དཀར་མོ་གླིང་ལ་དགའ་བ། དཀར་མོ་ལུག་གི་གླིང་ལ་དགའ་བ།

བཙེམས་པའི་གྱོན་པ་གྱོན་རྒྱུ་ཡིན། གྱོན་སྟངས་མཁས་པས་འདུག་སེ་གྱོན།

གྱོན་སྟངས་མཁས་པས་འདུག་སེ་གྱོན།

ཞིང་ལས་བྱེད་ཚུལ།

ས་གཞི་པདྨའི་སྟེང་ན་སྤྲུལ་པའི་མཆོད་རྟེན་བཞེངས་ཡོད།

རྩ་བ་དུང་ལས་བཞེངས་ཡོད། དུང་ལ་གས་ཆག་མི་འདུག

སྐེད་པ་གཡུ་ལས་བཞེངས་ཡོད། གཡུ་ཡི་རབ་གསལ་འཕྱོགས་རྒྱས།

རྩེ་མོ་གསེར་ལས་བཞེངས་ཡོད། གསེར་གྱི་རི་རྒྱལ་ལྷུན་པོ།

རི་རྒྱལ་ལྷུན་པོའི་རྩེ་ན། རྒྱལ་བ་ལྷ་ལས་མཚར་བ།

སྦྱར་ལོག

འགྲན་ཅིང་དོ་ཟླ་མེད་པའི། ས་གཞི་གཤིན་པོའི་ཞིང་ས།

སྦྱར་མ་རྒྱག་ཐེངས་གཅིག་གིས། ལོག་ལ་ཐེབས་པའི་ཡག་བྱུང།

འོག་གཞི་གསེར་གྱི་ས་གཞི། མི་འགྱུར་བརྟན་པར་བཞུགས་དང། 

སྟོན་འབྲས་གཡུ་ཡི་སྙེ་མས། རེ་བ་རྫོགས་ཡོང་སྙམ་མོ།

བཙས་མ་བརྔ་བ།

ལོ་ཏོག་འབྲུ་རིགས་ས་བོན། ས་གཞིའི་སྟེང་ལ་བཏབ་ཡོད།

མྱུ་གུ་སྐྱེས་པའི་འབྲས་བུ། མི་ཡིས་ཟས་སུ་སྤྱད་ཡོད།

ཚར་མ་བཏུབ་པ།

ནོར་འཛིན་བུ་མོའི་མཛེས་རྒྱན་གཅིག་ནི། སྔོ་ལྗང་རྩྭ་ཡི་ཆུན་པོ།

མེ་ཏོག་ཕང་ཕུང་བཞད་པའི་ཚོམ་བུ། དགའ་བའི་རྒྱན་ཆ་ལོས་ཡིན།

ཕྱོགས་ཀུན་དགར་བའི་འབྲས་བཟང་འཛིན་པ་སོག་མའི་ལན་བུ།

སྐེད་བཅད་ལེགས་པ་ཇོ་ཇོ་བདག་ལ་ཁྱེར་ཤོག

མཚོ་སྨད་གྲུ་བཞི་མ་འགྱུར་བརྟན་པར་བཞུགས། ཉ་ཆུང་གསེར་མིག་གནས་བཟོད་

གཞན་ལས་བདེ། མཚོ་སྟོད་གྲུ་བཞི་མ་འགྱུར་བརྟན་པར་བཞུགས། གསེར་བྱ་ངང་པ་

གནས་བཟོད་གཞན་ལས་བདེ། རྟ་རྭ་གྲུ་བཞི་མ་འགྱུར་བརྟན་པར་བཞུགས། རྐྱང་རྒོད་

གཡེར་པོ་གནས་བཟོད་གཞན་ལས་བདེ། སྤུན་ཟླ་མི་རིགས་མ་འགྱུར་བརྟན་པར་

བཞུགས། ཆོས་སྲིད་ཉི་ཟླ་མྱུར་དུ་འཆར་བས་བདེ།

གཡང་སྤུངས།

ཅ་ཅོའི་རྙོག་པ་མེད་པའི། བདེ་ལྡན་བདུད་རྩིའི་མཆོད་པ།

ཆ་ལུགས་ཀུན་དང་མཐུན་པའི། དགའ་སྤྲོའི་མཆོད་ཆང་བཏེགས་ཡོད།

ཇ་ཁྲའི་ནང་དུ་བླུགས་པའི། ཞིམ་པོའི་ཨ་རག་བདུད་རྩི།

ཉ་བེ་ཉོབ་བེ་སྤངས་ནས། མཉེས་ཆང་གཙང་བཞེས་གནང་དང།

ལས་རྩོལ་བྱེད་སྟངས་དང་འབྲེལ་བའི་གཞས་ཚི

དྲི་བ་དྲིས་ལན།

བོད་ལྗོངས་རང་བཙན་ཡིན་པར། རྒྱ་དམར་ཡོང་དོན་གང་རེད།

ཁུངས་མེད་སྒྱོགས་དང་མེ་མདས། ཁྲེལ་མེད་བཙན་པོས་འཕྲོག་སོང།

བོད་གཅེས་རང་བཙན་ཡིན་པའི། གནས་སྟངས་དྲང་པོར་བརྗོད་དང།

མི་རིགས་སྐད་ཡིག་གཙང་མ། ཆས་གོས་གཤིས་ལུགས་ཐ་དད།

རིག་གཞུང་ཆས་གོས་དབྱེ་བའི། མི་འདྲའི་ཁུངས་བསྐྱེལ་གསུང་དང།

སྐད་ཡིག་ཀ་མད་སུམ་ཅུ། ཆས་གོས་བལ་གྱི་ལྭ་ཤག

རིག་གཞུང་ཆས་གོས་དབྱེ་ཡང། རྒྱ་བོད་ས་མཚམས་ཨེ་ཡོད།

ཆོས་རྒྱལ་མི་རབས་གོང་མས། རྡོ་བརྐོས་ཡིག་འབྲུས་བཅད་ཡོད།

བོད་ཅེས་རང་བཙན་ཡིན་པ། ར་འཕྲོད་གསལ་པོ་ཤེས་བྱུང།

དུས་ཟད་དམར་པོའི་ལུགས་ལ། འཛམ་གླིང་ཀུན་གྱི་དོགས་དགོས།

བདེན་པའི་མེ་ཤུགས་འཕུར་མདས། གུང་སྐྲོད་རང་ས་ཟུངས་ཤིག

ཆང་གཞས།

ཚེ་རིང་པོ་ཡར་ཤོག གནས་ཁང་ཐེམ་པ་ཡན་ཆད་དཀར་མོ་འབྲུ་ཡིས་བཀང་ཡོད། 

རྟ་བཟང་གཡུ་འབྲུག་སྔོན་པོ། ཤོག་ཤོག་ཨེ་མ་ལན་ཅིག་སོང་ལགས།

ཚེ་རིང་པོ་ཡར་ཤོག ལོངས་སྤྱོད་ཆང་སོགས་སྤྱད་ཀྱང་འཛད་པ་ཡོང་བསམ་མི་འདུག 

རྟ་བཟང་གཡུ་འབྲུག་སྔོན་པོ། ཤོག་ཤོག་ཨེ་མ་ལན་ཅིག་སོང་ལགས།

གངས་ཅན་བོད་ཀྱི་གླུ་གཞས།

		  སྒོར་གཞས།

གནས་དེ་རྩེ་རིའི་བྲག་ལ་སྒྲུབ་པ་བརྒྱབ་རྒྱུ་བྱུང་ན།

སྒྲུབ་གཡོག་མང་པོ་མི་དགོས་མ་དང་མཁའ་འགྲོས་ཆོག་གི།

སྒྲུབ་པ་ལོ་གསུམ་བརྒྱབས་པས་སྒྲུབ་སྐྲ་སྐེད་པར་ཟིན་སོང།

ཡང་བསྐྱར་ལོ་གསུམ་བརྒྱབས་པས་སྒྲུབ་སྐྲ་ས་ལ་འཁྱིལ་སོང།

འབྲོག་ལས་བྱེད་ཚུལ།

ༀ་སྭསྟི་བད་ེལེགས་སུ་གྱུར་ཅིག བཀྲ་ཤིས་བད་ེལེགས་ཕུན་སུམ་ཚོགས་པ་ཨ་ལ་ལ་ཧོ།

བོད་རིགས་ཟློས་གར་བས་བོད་ལ་གཅེས་པའི། རྒྱལ་གཅེས་མི་མང་ལ་འཚམས་འདྲི་

ཞུས་པར་ཨ་ལ་ལ་ཧོ།

དབུས་གཙང་དམ་པ་ཆོས་ཀྱི་ཆོལ་ཁ་ཟེར། བོད་རིགས་བློ་སེམས་གཅིག་ཏུ་སྒྲིལ་བར་

ཨ་ལ་ལ་ཧོ།

མདོ་སྟོད་མགོ་ནག་མི་ཡི་ཆོལ་ཁ་ཟེར། བོད་རིགས་བློ་སེམས་གཅིག་ཏུ་སྒྲིལ་བར་ཨ་

ལ་ལ་ཧོ།

མདོ་སྨད་གྱི་ལིང་རྟ་ཡི་ཆོལ་ཁ་ཟེར། བོད་རིགས་བློ་སེམས་གཅིག་ཏུ་སྒྲིལ་བར་ཨ་ལ་

ལ་ཧོ།

དགའ་བ་བརྒྱ་ལྡན་བོད་རིགས་སྤྱི་གཞུང་ཡིན། སྐྱོང་མཛད་སྐྱབས་མགོན་སྤྱན་རས་

གཟིགས་དབང་ཨ་ལ་ལ་ཧོ།

ལས་རྩོལ་བྱེད་སྟངས་དང་འབྲེལ་བའི་གཞས་ཚི

རང་བཙན་ལེན་པར་སེམས་ཤུགས་མེ་ལྟར་སྦར། བོད་རིགས་མཐུན་སྒྲིལ་ལྕགས་ལས་

སྲ་བ་ཨ་ལ་ལ་ཧོ།

མི་ཆོས་གཙང་མ་བཅུ་དྲུག་གི་སྲོལ་བཟང། མི་ཉམས་གོང་འཕེལ་ཉམས་པ་སོར་ཆུད་

ཨ་ལ་ལ་ཧོ།

སྭོ། རི་རྩེ་རྫ་དང་གཡའ་མ་གངས་རིས་བསྐོར་ཞིང་རི་དྭགས་མ་བུ་རྩེ་བྲོ་འཁྲབ་ས་ང་ཚོ་

གངས་ཅན་བོད།

རི་སྐེད་རྩ་ལྗང་མེ་ཏོག་རྒྱས་པ་སྤང་གཤོངས་ཡིད་འོང་གཡུ་གཞོང་ལྟ་བུ་ང་ཚོ་བོད་

རིགས་འབྲོག་པའི་ཡུལ།

རི་ཡི་གཤོངས་སུ་དྭངས་ལ་བསིལ་བའི་ཆུ་མིག་བཟང་པོ་ལྷུང་ལྷུང་བབས་པ་ང་ཚོ་

བོད་རིགས་འབྲོག་པའི་ཡུལ།

འཛམ་གླིང་གཞན་ལ་མེད་པའི་ང་ཚོའི་ཁྱད་ནོར་གནག་ཕྱུགས་ཤེད་མོ་ཡག་ལ་

གཞོན་བཟང་འབྲི་གཡག་འཚོ་བའི་ལས།

སྭོ། འབྲི་ནོར་སྐོང་བའི་སྐོང་སྟངས་འུར་རྡོ་ཆུ་མིག་དགུ་སྒྲིལ། ཀླད་ལ་བསྐོར་ཏེ་

ལྗགས་ཀག་སྐད་སྒྲ་གྲགས་ཡོང།

སྭོ། འབྲི་ནོར་འདོགས་པའི་འདོགས་སྟངས་གདང་བུའི་ནང་དུ་སྒྲིག་སྟེ་བྱམས་པའི་

དབྱངས་ཀྱིས་སྐེ་ཐག་ཆ་རུར་བཀོན་ཡོང།

འབྲི་ནོར་བཞོ་བའི་བཞོ་སྟངས་འཁྲུས་གཙང་དག་པར་བྱས་ཏེ་ལག་གཉིས་པད་ཀོར་

མདོང་ཟོའི་ནང་དུ་བཞོས་ཡོང།

འོ་བཞོ་དཀྲོག་པའི་དཀྲོག་སྟངས་བཞོ་མདོང་ནང་དུ་བླུག་སྟེ་ཚ་ཟེར་ཅན་གྱི་དྲོད་དང་

གངས་ཅན་བོད་ཀྱི་གླུ་གཞས།

བསྟུན་ཏེ་དཀྲོག་ཡོང།

སེར་པོའི་མར་ལ་སྒྲིལ་ནས་ལག་གིས་བཟོ་དབྱིབས་བཅོས་ཏེ་དཀོན་མཆོག་མཆོད་

ཅིང་ངན་སློང་སྦྱིན་གཏོང་བྱས་ཡོང།

པོ་ཏཱ་ལ།

པོ་ཏཱ་ལ་ཡི་རྒྱབ་རི། རྒྱབ་རི་བྲག་ལ་བཅོལ་ཡོད།

རྒོད་པོ་བརྒྱ་ཡིས་བབས་ས། རྒོད་ཕྲུག་སྐྱིད་ཉལ་བརྒྱབ་ས།

པོ་ཏཱ་ལ་ཡི་མདུན་རི། མདུན་རི་མཚོ་ལ་བཅོལ་ཡོད།

ངང་པ་བརྒྱ་ཡིས་བབས་ས། ངང་ཕྲུག་སྐྱིད་ཉལ་བརྒྱབ་ས།

འཛམ་གླིང་ཀུན་གྱི་ཉི་མ། པོ་ཏཱ་ལ་ནས་ཤར་བྱུང།

ཤར་བ་ཙམ་དུ་མ་ཟད། གླིང་བཞི་དྲོད་ལ་བཀོད་ཡོད།

རྒྱལ་དབང་ཐམས་ཅད་མཁྱེན་པ། གསེར་ཁྲིའི་སྟེང་དུ་བཞུགས་ཡོད།

ཡར་ལ་མཇལ་དར་ཕུལ་བས། མར་ལ་ལྗགས་མདུད་གནང་བྱུང།

ལྗགས་མདུད་སྐེ་ལ་གྱོན་ནས། རང་ཡུལ་ཕྱོགས་ལ་ལོག་འགྲོ།

ཚེ་ལོ་ལྔ་བརྒྱ་ཐུབ་པའི། ཚེ་དབང་ཚེ་མདུད་གནང་བྱུང།

ཆོལ་ཁ་གསུམ་དུ་གཏོགས་པའི་འགྲོ་བ་ཀུན།

རང་རིགས་སྤུན་ཟླར་གྱུར་པའི་ཚུལ་དྲན་ཏེ། 

ཕ་རོལ་དགྲ་བོས་དཀྲུགས་ཤིང་ཅི་བྱས་ཀྱང།

མཐུན་ལམ་རྡོག་རྩ་གཅིག་སྒྲིལ་ནན་ཏན་མཛོད།

ལས་རྩོལ་བྱེད་སྟངས་དང་འབྲེལ་བའི་གཞས་ཚི

ཀ་དག་སྙིང་རྗེ།

ཀ་དག་སྙིང་རྗེའི་ཀློང་གི་སྒྲོན་མེ། ཁ་ལྗོངས་གདུལ་བྱ་སྐྱོང་བའི་མགོན་པོ།

ག་བུར་མདངས་ལྟར་ཐུགས་བསྐྱེད་ཟབ་མོའི་དམ་བཅའ་ཡིས། ང་རྒྱལ་འབྱུང་པོའི་སྨག་

རུམ་སེལ། 

ཅ་ཅོ་སྨྲ་ངན་ནམ་མཁའི་གླང་པོ། ཆ་ཙམ་མ་ལུས་རླུང་གིས་བཅོམ་སྟེ། 

ཇ་རོ་ཇི་བཞིན་ཞེ་ནག་ལོག་པའི་ཀུན་སློང་དག ཉ་གང་ཚངས་པའི་བློ་ཡིས་འབྱེད། 

ཏ་ཐཱ་ག་ཏའི་བསྟན་པ་མཆོག་ལ། ཐ་མ་ཀླ་ཀློའི་འཚེ་བ་ཞི་ཞིང། 

ད་དུང་བདོ་ལྗོངས་རང་དབང་གཙང་མའ་ིདགའ་སྟོན་ད།ེ ན་གཞནོ་དགའ་བའ་ིདཔྱིད་དུ་བཞད། 

པ་ཏྲའི་རི་མོ་མཛེས་པ་བཞིན་དུ། ཕ་ཡུལ་མཐོང་ཐོས་ཡིད་དབང་འཕྲོགས་པར། 

བ་སྤུ་ལྡང་བའི་དགའ་བ་འབུམ་གྱིས་འཚོ་བ་ནི། མ་ནོར་ལམ་སྟོན་གང་གི་དྲིན།

སྐྱ་རེངས་དང་པོ།

མཚན་དཔེ་ཡི་འདབ་སྟོང་བཞད། གསུང་དབྱངས་རྐང་དྲུག་གླུ་ཡིས་གཏན་བདེའི་དགའ་

སྟོན་དཔལ་ལ་སྦྱོར།

མཁྱེན་བརྩེའི་གེ་སར་གྱིས་མཛེས། མཛད་བཟང་གི་དྲི་བསུང་ཕྱོགས་མཐར་ཁྱབ།

བདེ་སྐྱིད་ཀྱི་ཉི་མ་ཤར། ཕུན་ཚོགས་སྡེ་བཞིའི་དཔལ་གྱིས་དྲེགས་ལྡན་ཀུན་གྱི་

དབུས་ན་མཛེས།

ལུང་རྟོགས་ཀྱི་བསྟན་པ་དར། ལུགས་ཟུང་གི་ཆབ་སྲིད་དར་ཞིང་རྒྱས།

གངས་ཅན་བོད་ཀྱི་གླུ་གཞས།

ལེགས་ཚོགས་ཀྱི་དཔལ་ཡོན་དར། ཆབ་སྲིད་གདུགས་དཀར་གཅིག་གི་འཛམ་གླིང་

ཡངས་པའི་ཐ་གྲུར་ཁྱབ།

རྫོགས་ལྡན་གྱི་དགའ་སྟོན་འཕེལ། བཀྲ་ཤིས་ཀྱི་དགེ་མཚན་རྒྱས་གྱུར་ཅིག

གོམ་གསུམ་གོམ་པ་ཕྱི་ལ་བཤིགས་ཏེ་གཞུ་མོ་རེ་བཀུག་སྟེ་མདའ་མོ་རེ་འཕངས་

ཡོད་ལགས།

གོམ་གསུམ་གོམ་པ་ནང་ལ་རུབ་སྟེ་གཞུ་མོ་རེ་བཀུག་སྟེ་མདའ་མོ་རེ་འཕངས་ཡོད་

ལགས།

སངས་རྒྱས་བསྟན་པའི་སྤྱི་དགྲ་དེ་ལ་གཞུ་མོ་རེ་བཀུག་སྟེ་མདའ་མོ་རེ་འཕངས་ཡོད་

ལགས།

བཞིན་རས་ཟླ་བའི་དཀྱིལ་འཁོར་ལ། པདྨ་རཱ་གའི་མདངས་ཀྱིས་འོད་འཚེར་བ།

མཛེས་སྡུག་ཡོངས་ཀྱིས་རྒྱན་སྤྲས་པ། རྒྱལ་གཅེས་སེམས་བསྐུལ་འཚམས་འདྲིའི་

ཟློས་གར་མཁན།

ཤེས་རབ་བཀྲ་བའི་ན་གཞོན་རྣམས། གར་རྩེད་ལུས་ཀྱི་རྣམ་འགྱུར་གཡོ་བ་ཡིས།

རྣམ་དཔྱོད་ཡངས་པ་ལྷ་ཡི་གར། བདེན་པའི་མཻ་ཎ་ཀ་ཡི་དབྱངས་སྒྲོགས་ཤིང།

རྟེན་འབྲེལ་ངོ་མཚར་དོན་ལྡན་པ། དགྱེས་པའི་མཆོད་སྤྲིན་རྨད་བྱུང་འདི་ན་སྤེལ།

ཨ་ཧཱ་ཧཱ་ཨ་ཧཱ་ཧཱ་ཨ་ཧཱ་ཧཱ་ལ་ནི། བདེ་སྐྱིད་དཔལ་དང་ལྡན་པའི།

ཕ་ཡུལ་དག་པའི་ཞིང་མཆོག ཨ་ཧོ་ལ་ནི། སྔར་ནས་རང་དབང་རང་བཙན་དགའ་བ་

ལ་ནི།

ཆོས་སྲིད་ལུགས་གཉིས་འཛིན་པ་ནི། རང་ཅག་བོད་ཀྱི་ཁྱད་ཆོས་ཡིན་ལ་མི་མང་བློ་

ལས་རྩོལ་བྱེད་སྟངས་དང་འབྲེལ་བའི་གཞས་ཚི

སེམས་གཅིག་ཏུ་བསྒྲིལ།

ཨ་ཧཱ་ཧཱ་ཨ་ཧཱ་ཧཱ་ཨ་ཧཱ་ཧཱ་ལ་ནི། པད་དཀར་འཆང་བའི་བཀའ་དགོངས།

སྙིང་དབུས་སུ་བཅང་སྟེ་སྒྲུབས་ཤིག ཨ་ཧ་ལ་ནི། བདེན་པའི་འབྲས་བུ་སྨིན་ངེས་

དགའ་བ་ལ་ནི།

བོད་མི་ཀུན་ལ་བྱམས་ལྡན་གྱི། ཕ་མ་དགའ་ལྡན་ཕོ་བྲང་ཡིན་པ་མ་བརྗེད་དྲན་དང་

བོད་མི་རྣམས།

གཡུ་ཡི་གཤོག་ལྡན།

མཛེས་སོ་པདྨའི་ཚལ་གྱི། རྐང་དྲུག་གཡུ་ཡི་གཤོག་ལྡན།

མངར་མོའི་རྩི་བཅུད་བཞེས་ནས། ཡངས་པའི་མཁའ་ལ་བསྐྱོད་སོང།

རྨད་བྱུང་སྐལ་བ་བཟང་ལགས།

ཤིང་གཅིག་ལྷ་ཤིང་ཤུག་པ། ཚོས་ཁ་མ་འགྱུར་བཞུགས་དང།

ཁུ་བྱུག་སྔོན་མོའི་གསུང་སྙན། ལས་དབང་ཤུགས་ཀྱིས་འགྱུར་སོང།

རྨད་བྱུང་སྐལ་བ་བཟང་ལགས།

གཏིང་ཟབ་རྒྱ་མཚོའི་དཀྱིལ་གྱི། ཉ་ཆུང་གསེར་གྱི་མིག་ལྡན།

སོ་ཡ་ལ། ལྡེམ་ལྡེམ་ཁྱུག་ཁྱུག་ངང་ནས། མཚོ་ལ་གཡས་སྐོར་སྐྱོན་དང།

སོ་ཡ་ལ། རྫ་དང་གཡའ་མའི་མཚམས་ཀྱི། ལྷ་བྱ་གོང་མོའི་སྐད་སྙན།

སོ་ཡ་ལ། ལྷང་ལྷང་རྣ་བས་ཐོས་ཚེ། སྐྱིད་པའི་རང་ཡུལ་དྲན་བྱུང།

སོ་ཡ་ལ། རྟ་ཕོ་སྒ་ཆས་ལེགས་ཀྱང། དབང་ཆེན་མི་ཡི་གཡོག་རེད།

གངས་ཅན་བོད་ཀྱི་གླུ་གཞས།

སོ་ཡ་ལ། དེ་བས་ན་དམར་གཞུང་གི། རྐྱང་ཆུང་ཁ་དཀར་སྐྱིད་པ།

སོ་ཡ་ལ། རི་ཆེན་མཐོ་རང་དྲགས་ནས། སྤྲིན་བསངས་རྨུག་པའི་གཡས་སྐོར་གཡོན་

སྐོར་བསྐྱོན་འདུག

དེ་ལས་ས་ཁད་ཡངས་པའི་ནེའུ་གསིང་རྩྭ་ཐང་སྟེང་ལ་དམའ་བའི་ཐང་ལ་གཞོན་ནུའི་

རྩེ་བྲོ་བདེ་སོང།

མཐོན་པ་ོགངས་དཀར་ར་ིབོ། དབྱར་དགུན་མེད་པར་ཉམས་ཆག་མེད་པར་བཞུགས་དང།

གཡུ་རལ་ཅན་གྱི་དར་སེང་དཀར་མོའི་དྲུག་འགྱུར། ལས་དབང་ཤུགས་ཀྱིས་གཡུ་

འབྲུག་བཞིན་དུ་བསྒྲག་ཡོང།

དཀར་གསལ་ཟླ་བའི་འཛུམ་ཟེར། ཤར་རིའི་རྩེ་ནས་ངོམས་པ་མེད་པར་འཆར་བའི།

མཛེས་སྡུག་ཨུཏྤལ་གཞོན་ནུ་ཕོ་མོའི་ཚོགས་རྣམས་ལ། ལང་ཚོའི་འདབ་བརྒྱ་འདབ་

མ་སྟོང་དུ་བཞད་དོ།

གཟུགས་མཛེས་སྒྲ་སྙན།

གཟུགས་མཛེས་སྒྲ་སྙན་དྲི་ཞིམ་རོ་དང་ལྡན། སྐལ་བཟང་སྐལ་བ་བཟང་སོང་ལགས།

རེག་བྱའི་འདོད་ཡོན་ལྷ་དང་ལྷ་མོ་ཡི། ཨ་ལ་ལ་ཞེས་བྲོ་ཡི་མཆོད་པ་འབུལ།

སྐལ་བཟང་སྐལ་བ་བཟང་སོང་ལགས།

དཀར་གསལ་ཉི་མའི་འོད་ཟེར་ལ། ཤར་རིའི་རྩེ་ནས་ཤར་བྱུང། སོའོ།

འདམ་སྐྱེས་པདྨའི་ཞལ་ཁ། ངོམ་པ་མེད་པར་བཞད་བྱུང། ཡ་ལ་སོ།

དྲི་ལྡན་མེ་ཏོག་མཚར་ཞིང། བུང་བ་སྤྲིན་བཞིན་འདུ་བས། སོོའ།ོ

ལས་རྩོལ་བྱེད་སྟངས་དང་འབྲེལ་བའི་གཞས་ཚི

ངོ་མཚར་དགའ་སྐྱིད་འཛོམས་པའི། ལས་དབང་མཐུན་པའི་འབྲས་བཟང་། ཡ་ལ་སོ།

ཨ་ཧོ་ལ་ཧོ། ཕྱི་ཡི་ལྕགས་རི་གངས་ཀྱིས་བསྐོར། ནང་གི་ཞིང་མཆོག་གངས་ཅན་

བོད་ཀྱི་ལྗོངས།

ཨ་ཧོ་ལ་ཧོ། ཆོལ་གསུམ་བོད་མིའི་མགོན་སྐྱབས་སུ། ཕྱག་ན་པདྨོ་མི་ཡི་གཟུགས་

སུ་བཞུགས།

ཨ་ཧོ་ལ་ཧོ། ཆོས་སྲིད་ལུགས་གཉིས་ཟུང་འབྲེལ་གྱི། རང་བཙན་གཙང་མའི་རྒྱལ་

ཁབ་ཆེན་པོ་ཞིག་ཡིན།

དབྱར་གྱི་ཆུ་བོ།

འཕེལ་ལོ་འཕེལ་ལོ་དགའ་ལྡན་ཆབ་སྲིད་ནམ་མཁར།། ཡར་ངོའི་ཟླ་བ་ཚེས་པ་བཞིན་

དུ་འཕེལ་ལོ།།

ཆབ་སྲིད་དབུ་རྨོག་དགུང་ལ་རེག་པར་ཤོག་ཅིག དབུ་རྨོག་བཙན་པོ་རྟག་ཏུ་བརྟན་

པར་ཤོག་ཅིག 

རྒྱས་སོ་རྒྱས་སོ་མངའ་ཐང་ནོར་འཛིན་ལྟེ་བར།།	དབྱར་གྱི་ཆུ་བོ་ཇི་བཞིན་ཀུན་ནས་

རྒྱས་སོ།།

མངའ་ཐང་འདོད་ཡོན་གོང་དུ་འཕེལ་བར་ཤོག་ཅིག འདོད་ཡོན་བཟང་པོ་ཡུན་དུ་

གནས་པར་ཤོག་ཅིག 

རྒྱ་གར་འཕགས་པའི་ཡུལ་ས།།	 དམ་པ་ཆོས་ཀྱི་གླིང་ན།།

སྟོན་པ་ཐུབ་དབང་སངས་རྒྱས།།	 སྣང་བྱེད་ཉི་མ་ཤར་བས།།

གངས་ཅན་བོད་ཀྱི་གླུ་གཞས།

འགྲོ་བ་ཀུན་གྱི་ཁ་ལོ།།	 ཆོས་ཀྱི་ཕྱོགས་སུ་དྲངས་ཏེ།།

ཡང་དག་དམ་པའི་ཆོས་ཀྱི།།	སྣང་བ་ཡོངས་སུ་བརྡལ་སོང།།

འོ་ལགས་སོ། དང་པོ་མ་ཡི་བྲོ་དེ་གང་ནས་བྱུང།།	བྱུང་བ་ལགས་སོ་ཧོ་འོ་ལགས།། 

འོ་ལགས་སོ། དང་པོ་མ་ཡི་བྲོ་དེ་སྟེང་ནས་བྱུང།། བྱུང་བ་ལགས་སོ་ཧོ་འོ་ལགས།།

འོ་ལགས་སོ། སྟེང་གི་ལྷ་ཆེན་ཚངས་པ་བརྒྱ་བྱིན་དེ།། བྲོ་ལ་མཉེས་པ་ལགས་སོ་ཧོ་

འོ་ལགས།།

འོ་ལགས་སོ། བྲོ་དང་གར་ལ་མཉེས་བཞིན་དུ་བྲོ་རེ་འཆམ།། འཆམ་པ་ལགས་སོ་ཧོ་

འོ་ལགས།།

ལུང་བཟང་ལགས།

ལུང་བཟང་གཅིག་དག་ལུང་པའི་ཕུ་ཞིག་ན། འོ་ཅག་རྩ་བའི་བླ་མ་བཞུགས་ཉམས་སྤྲོ།

རྩ་བའ་ིབླ་མ་མཇལ་བར་མཇལ་དར་དགོས། སྨན་རྩེ་སེར་པ་ོདྲི་མ་མེད་པ་ཡུག་ཅིག་དགོས།

འགོ་འདྲེན་དཔོན་པོ་མཇལ་བར་མཇལ་དར་དགོས། ཁ་བཏགས་དཀར་པོ་དྲི་མེད་

དཀར་གཙང་དགོས།

དྲིན་ཅན་ཕ་མ་མཇལ་བར་མཇལ་དར་དགོས། རང་སེམས་དཀར་པོ་དྲི་མ་མེད་པ་

ཡུག་ཅིག་དགོས།

འོ་ཅག་བླ་མ་བཟང་པོའི་བུ་སློབ་རེད། བྱམས་དང་སྙིང་རྗེ་བསྒོམ་སའི་ཕྱོགས་ལ་ལོག་

ནས་འགྲོ།

འོ་ཅག་དཔོན་པོ་བཟང་པོའི་ཆབ་འབངས་རེད། དགེ་བཅུ་སྤང་བླང་བྱེད་སའི་ཕྱོགས་

ལས་རྩོལ་བྱེད་སྟངས་དང་འབྲེལ་བའི་གཞས་ཚི

ལ་ལོག་ནས་འགྲོ།

འོ་ཅག་ཕ་མ་བཟང་པོའི་བུ་བརྒྱུད་རེད། ཀ་ར་བུ་རམ་ཞིམ་སའི་ཕྱོགས་ལ་ལོག་ནས་འགྲོ།

འདི་ནི་རང་ཡུལ་མ་རེད་མི་ཡུལ་རེད། ཆོས་ལྡན་དག་པའི་ཞིང་མཆོག་ཕྱོགས་ལ་

ལོག་ནས་འགྲོ།

ཆོལ་གསུམ་མི་རིགས།

བོད་ལྗོངས་ཆོས་ལྡན་རྒྱལ་ཁབ་མི་འགྱུར་བརྟན་བར་བཞུགས་དང།

ཆོལ་ཁ་གསུམ་གྱི་ན་གཞོན་སྐོར་བ་ལ་ཕེབས། སྐོར་བ་སྐྱོན་ལ་ཕེབས།

སོ་ཡ་ལ། དགའ་བ་བརྒྱ་ལྡན་ཕོ་བྲང་བོད་རིགས་ཡོངས་ཀྱི་གཞུང་རེད།

སཱ་ལང་ལང། སི་ལིང་ལིང། གཞུང་མ་བརྗེད་ཆོས་སྲིད་གསར་དུ་བཞད་ཡོང།

ཆོལ་གསུམ་ན་གཞོན་ཕོ་མོ་བྲོ་ར་གཅིག་ཏུ་འཛོམས་ཏེ།

རང་རེའི་རིག་གཞུང་བཟང་པོའི་བརྒྱུད་པ་མི་ཉམས་གཟུང་དགོས།

བྱང་སེམས་འཕགས་པའི་བུ་དྲུག་གི་མི་རྒྱུད་ཆོལ་གསུམ་གྱི་བོད་རིགས།

བློ་སེམས་གཅིག་ཏུ་བསྒྲིལ་ཏ་ེདགའ་བའ་ིགླུ་ཞིག་ལེན་ལ་སྐྱིད་པའ་ིགར་ར་ེའབུལ་ལགས།

སྤྱི་ནོར་༸གོང་ས་ཆེན་པོའི་བཀའ་དེ་སྤྱི་བོར་བླངས་ཏེ།

སྔ་ཕྱིའི་བཀའ་སློབ་ཉམས་ལེན་གྱིས་དགའ་བའི་གླུ་ཞིག་ལེན་ལ་སྐྱིད་པའི་གར་རེ་

འབུལ་ལགས།

བྱམས་དང་སྙིང་རྗེ་ལྡན་ལ་དཀོན་མཆོག་བླ་མར་འཛིན་ཅིང།

བླང་དོར་ཚུལ་བཞིན་སྤྱོད་ལ་དགའ་བའི་གླུ་ཞིག་ལེན་ལ་སྐྱིད་པའི་གར་རེ་འབུལ་ལགས།

གངས་ཅན་བོད་ཀྱི་གླུ་གཞས།

དབྱེན་དཀྲུག་བརྟག་དཔྱད་ཟབ་མོས་བཟོད་སྒོམ་ཆེན་པོའི་ངང་ནས།

སྐྱབས་མགོན་ཆེན་པོའི་བཀའ་སྒྲུབ་དགའ་བའི་གླུ་ཞིག་ལེན་ལ་སྐྱིད་པའི་གར་རེ་

འབུལ་ལགས།

འདིར་སྨྲས་པ།

	 བཟོ་ཞིང་འབྲོག་གསུམ་དག་གིས་ཧུར་བརྩོན་གྱིས།།

	 གཡུར་དུ་ཟ་བའི་ཐོན་སྐྱེད་འབྲས་བཟང་ལ།།

	 དམངས་རྣམས་མགུ་སྟེ་མཆོད་ཆང་བཞེས་བཞིན་དུ།།

	 དགའ་སྤྲོའི་ངང་ནས་སྐྱིད་པའི་གླུ་དབྱངས་ལེན།།

ལས་རྩོལ་བྱེད་སྟངས་དང་འབྲེལ་བའི་གཞས་ཚི

	 མཚམས་འདིར། ཞུ་སྙིང་འདོད་པ་ཞིག་ལ། བཀའ་དྲིན་ཟླ་མེད་༸རྒྱལ་

དབང་བསྟན་འཛིན་རྒྱ་མཚོ་མཆོག་གི་རླབས་ཆེན་གྱི་མཛད་འཕྲིན་ལ་ངག་ནས་ཆེ་

བསྟོད་ཞུས་པ་ཙམ་མིན་པར་ཡིག་ཐོག་ནས་ཀྱང་བསྔགས་བརྗོད་ཆེན་པོ་ཞུ་མཁན་

ཇི་སྙེད་ཅིག་བྱུང་ཡོད་ལ། དེ་དག་གི་ཁོངས་ནས་གཟེངས་སུ་ཐོན་པའི་མངོན་པར་

བསྟོད་མཁན་ཆེས་མང་ཤོས་ནི་གནས་ལྔ་རིག་པའི་ཁྱུ་མཆོག་༸སྐྱབས་རྗེ་ཁྲི་བྱང་

རིན་པོ་ཆེ་མཆོག་ཉིད་ཡིན་པར་བསྙོན་དུ་མེད། ཞིབ་ཕྲ་མཁྱེན་པར་འདོད་ན། ཉེ་

རབས་ཀྱི་རྣམ་ཐར་ཁག་དང། ལོ་རྒྱུས་ཀྱི་དེབ་ཐེར། གཞན་ཡང་ངག་རྒྱུན་སོགས་

ལས་གསལ་པོར་རྟོགས་ཐུབ།

རིག་པའི་གནས་ལ་སྨྲ་བ་ཟླ་མེད་༸སྐྱབས་རྗེ་རིན་པོ་ཆེ་མཆོག་གིས་རང་རེའི་རྩ་

ཆེའི་རིག་གཞུང་དེ་དག་སྔར་ལྷག་དར་ཞིང་རྒྱས་ལ་ཡུན་རིང་གནས་པའི་སླད་དུ་གྱ་

ནོམ་པའི་ལེགས་སྐྱེས་བཟང་པོ་སྣ་མང་བཞག་གནང་མཛད་པར་སྤྱི་སྒེར་གཉིས་ཀྱིས་

སྐྱེས་མཆོག་གང་གི་སྐུ་དྲིན་རྟག་ཏུ་དྲན་འོས་པ་དང་དྲན་དགོས་པ་རེད་སྙམ་ལགས།  

དེ་ལྟར་ཞུ་དགོས་དོན་ཡང་ངེད་ཚོས་རྒྱུན་དུ་མེས་པོ་གོང་མ་རྣམས་ཀྱི་བཀའ་དྲིན་

དྲན་དགོས་ཞེས་ཡང་ཡང་གསུངས་དང་གསུང་བཞིན་དུ་མཆིས།  གང་གསུངས་པ་

དེ་དག་དངོས་བདེན་ཞལ་ཞེ་གཉིས་མེད་ཡིན་ན་༸སྐྱབས་རྗེ་ཁྲི་བྱང་རིན་པོ་ཆེ་

མཆོག་གིས་དབུས་པའི་གཟེངས་སུ་ཐོན་པའི་ཕུལ་བྱུང་ཕྱག་རྗེས་ཅན་རྣམས་ལ་

བཀའ་དྲིན་རྗེས་དྲན་ངེས་པར་ཞུ་དགོས་པར་སྙམ། ལྷག་པར་དུ་ <<གངས་ཅན་

བོད་ཀྱི་གླུ་གཞས་>>  ཀྱི་ནང་དུ་བཞུགས་པའི་གླུ་གར་དེ་དག་དངོས་སུ་སྦྱོང་

བརྡར་གནང་མཁན་དང་། གསུང་གཞས་གནང་མཁན། གཞན་ཡང་འབྲེལ་ཡོད་

གངས་ཅན་བོད་ཀྱི་གླུ་གཞས།

ཚོགས་པ་སྒྲིག་འཛུགས་གང་ན་ཡོད་དོ་ཅོག་གིས་དེ་བས་ཀྱང་སྔོན་བྱོན་མཛད་རྗེས་

ཅན་རྣམས་ཀྱི་བཀའ་དྲིན་ངེས་པར་དུ་དྲན་དགོས་པར་སྙམ་མོ།

འདིར་སྨྲས་པ།

		  འཛམ་གླིང་ཡང་རྩེའི་བོད་ལྗོངས་ཞིང་ཁམས་འདིར།།

		  རྩོམ་རིག་བསྟན་པའི་སྒྲོན་མེ་གསལ་བ་ལ།།

		  རྨད་བྱུང་འཕྲིན་ལས་བཟང་པོའི་འོད་སྟོང་ཅན།།

		  རིག་པའི་གཙུག་རྒྱན་ཁྲི་བྱང་མཆོག་ལ་འདུད།།

		  གངས་ཀྱི་རི་བོའི་བསྐོར་བའི་བོད་ལྗོངས་ཀྱི།།

		  ཁྱད་དུ་འཕགས་པའི་རིག་གནས་ཇི་སྙེད་དག 

		  དར་སྤེལ་བགྱིད་མཁན་རླབས་ཆེན་མི་སྣ་ལ།།

		  བསྔགས་པར་མི་བརྗོད་སྐྱེ་བོ་སུ་ཞིག་ཡོད།།

	

		  ཇི་སྲིད་འཛམ་གླིང་ཧྲིལ་པོར་གནས་པའི་བར།།

		  དེ་སྲིད་དུ་ནི་བོད་ཡུལ་གནས་པའི་སླད།།

		སྐ  ད་ཡིག་ལ་སོགས་སྤྱི་ནོར་རིག་པའི་གཞུང་།།

		  འཛིན་སྐྱོང་སྤེལ་བར་ཅི་ཐུབ་འབད་པར་རིགས།།

ལས་རྩོལ་བྱེད་སྟངས་དང་འབྲེལ་བའི་གཞས་ཚི

		སྦྱ  ངས་པའི་ཡོན་ཏན་ངོམ་རྒྱུ་བདག་ལ་མེད།།

		  བསགས་པའི་རྒྱུ་ནོར་ངོམ་རྒྱུ་བདག་ལ་མེད།།

		  འོན་ཀྱང་གངས་ཅན་བོད་ཀྱི་གླུ་གཞས་འདི།།

		  སྤུན་ཟླ་རྣམས་ལ་གུས་པས་སྐྱེས་སུ་ཕུལ།།			 

	

དགེ་ལེགས་འཕེལ།།      །།

